
ХЭЗЫГЪЭГЪУАЗЭ

МахуэцIэхэмрэ мазэцIэхэмрэ ехьэлIауэ иджыри къыздэсым зыми
лэжьыгъэ пыухыкIа игъэзэщIауэ щыткъым. Абы къыхэкIыу, мурад тщIащ мы
темэм зэрытхузэфIэкIкIэ делэжьыну икIи а Iуэхугъуэм теухуауэ щыIэ еплъы-
кIэхэр утыку къитлъхьэну.

 Мыбдеж жыIапхъэу къыдолъытэ, нобэ къагъэсэбэп фIэщыгъэцIэхэм
арэзы дызэрытемыхъуэр. Сыту жыпIэмэ, фIэщщIыгъуейщ иджырей цIыхур а
адыгэ мазэцIэхэм ебгъэсэжыныр.

Хьэрыпхэм къищынэмыщIа, адрей лъэпкъыу дунейм тетым къагъэсэ-
бэпыр латиныбзэкIэ псалъэу щыта римлянхэм ягъэува календарырщ. Нэгъуэ-
щIу жыпIэмэ, дунейм цIыхуу тетым и процент 70-80-р зэрыпсэур а махуэгъэ-
псыращ.

Иджыпсту «Адыгэ псалъэ» газетым къытрадзэ мазэцIэхэр къипсэлъу,
къыгурыIуэу ди республикэм цIыхуу исыр «Iэпэ зырызу» къыпхуэбжынущ.
Абы къагъэсэбэп псалъэхэм я нэхъыбэм гъэм и зэманыр, мазэр тэмэму къагъэ-
лъагъуэкъым. Псалъэм папщIэ, «мэкъуауэгъуэ» зыфIэпщынур сыт хуэдэ мазэ,
майм и кIэм щыщIэдзауэ августым ипэ пщIондэ цIыхухэр мэкъу щеуэкIэ,
щымэкъуауэгъуэкIэ? Хьэмэрэ, «бадзэуэгъуэм къалъхуат, шыщхьэIу мазэм
къэхъуат»,- жызыIэр хэт? КIэщIу жыпIэмэ, икъукIэ зэгупсысыпхъэ куэд мы
цIэхэм хэлъщ. Аращ мы темэм дытепсэлъыхьыну гукъыдэж щIэтщIар.

Лэжьыгъэм и къалэн нэхъыщхьэу щытыр адыгэ календарым къыщы-
хьа фIэщыгъэцIэхэр къыздикIар, псалъэхэм я мыхьэнэр убзыхуныращ. Абы
къищынэмыщIа, лэжьыгъэм къыщыгъэлъэгъуащ нэгъуэщI щIыпIэ щыпсэу
адыгэхэм къагъэсэбэп мазэцIэхэмрэ махуэцIэхэмрэ. КIэщIу жыпIэмэ, кален-
дархэр (махуэгъэпсхэр) щызэгъэпщащ, щызэпкърыхащ.

Мы лэжьыгъэр егъэджакIуэхэм («лексикэ» разделыр щрагъэджым
деж), студентхэм, бзэм елэжьхэм къагъэсэбэп хъунущ. КъинэмыщIауэ, этно-
графием дихьэххэм, адыгэ календарым и къежьапIэм куууэ щыгъуазэ зыхуэ-
зыщIыну мурад зиIэ, зи бзэр фIыуэ зылъагъу адыгэ псоми щхьэпэ яхуэхъуну
ди гугъэщ.

Лэжьыгъэр щыттхым тегъэщIапIэ тщIащ: МафIэдз С. и «Адыгэ хабзэ»-р,
Хьэкъун Ш., Шэрджэс А. зэдатха «Адыгэхэмрэ ахэм я хабзэхэмрэ» жыхуиIэ
тхылъхэр; адыгэбзэ, адыгеибзэ псалъалъэхэр; «Уэр папщIэ», «Адыгэ хэку»
журналхэр; Шагъыр А. и «Этимологический словарь адыгских (черкесских)
языков» жыхуиIэр, нэгъуэщI тхыгъэ куэд.

Ижь-ижьыж лъандэрэ Кавказ щIыналъэм щыпсэу лъэпкъхэм ящыщ
зыщ адыгэхэр. Абыхэм я тхыдэм, я хабзэм и лъабжьэр къызэрежьэрэ илъэс
мин куэд мэхъу, зэман блэкIа куэдым я нэпкъыжьэ телъщ. Ар уи фIэщ хъун
щхьэкIэ ирикъунщ адыгэбзэм и къулеягъыр, абы хэт фIэщыгъэцIэхэм я
къэхъукIэм, къэгъэщIыкIэм и гъэщIэгъуэнагъыр. Ещхьыркъабзэщ адыгэ хаб-

зэм цIыхум я зэхущытыкIэр зэрызэригъакIуэри, къэзыухъуреихь дунейм
сакърэ щысхьрэ хэлъу бгъэдыхьэу зэрыщытари.

Дунейм и пIалъэ зыщIэу псэууэ щыта пасэрейхэм къащIэнащ нэщэнэ
куэд. Ахэр игу ириубыдэкIэрэ, дунейм хуэIэзэ хъукIэрэ цIыхум и зэфIэкIым
зиузэщIырт, гъащIэм хуэIэижь хъурт. Нэхъыбэу абы гулъытэ зыхуищIыр ду-
нейм и къэхъукъащIэхэрт. Мэкъумэшым зи гъащIэр теухуар абы пыщIахэм
елIалIэрт, Iэщым хэтым абы и пIалъэр нэхъ къыфIэIуэхут. Апхуэдэхэр IупщIу
щынэрылъагъущ Iуэхугъуэ куэдым, абы адыгэ мазэцIэхэри хэту.

МазэцIэхэр адыгэхэм я дежкIэ фIэщыгъэцIэ къудейкъым, абыхэм
япыщIащ лъэпкъ тхьэлъэIухэри, зэрихьа динхэри, и хабзэхэри. Ахэр уеблэмэ
ди тхыдэщ, пасэрей адыгэхэм я псэукIар, зыгъэгуфIэу, зыгъэпIейтейуэ щыта
Iуэхугъуэхэм я лъэужь хэплъагъуэжу.

Адыгэ мазэцIэхэр – ди культурэщ, ди пасэрейм я гъащIэщ, я дуней
еплъыкIэм, я гупсысэм къигъэщIащ.

Адыгэхэм илъэсыр япэ щIыкIэ IыхьитIу фIэкIа ягуэшу щытауэ къыщIэ-
кIынукъым – гъэрэ щIырэ, гъэмахуэ пIалъэрэ щIымахуэ пIалъэу.

Абы и щыхьэт хуэдэщ «Гъэрэ щIырэ зэхэкIащ» «зимняя пора смени-
лась летней»,- жыхуиIэри.

Тхыдэм къызэригъэлъагъуэмкIэ, иужькIэ илъэсыр IыхьиплIу иращIыкI
хъуащ: гъатхэ (гъа-тхэ), «весна», гъэмахуэ (гъэ-махуэ) «лето», бжьыхьэ
(бжьы-хьэ) «осень», щIымахуэ (щIы-махуэ) «зима».

Мыбы дэтхэнэ зыми мазэ щырыщ яубыдырт. Мазэм махуэ тIощIрэ
пщIырэ, илъэсым махуэ 360-рэ къищтэу арат. Илъэс къэсыхункIэ махуитху-
хы къыдидзэрт, икIи ахэр адыгэхэм тхьэлъэIу махуэхэу яIащ.

Пасэрей адыгэхэм я зэманыр апхуэдизу зэпэлъытауэ щытакъым. Ауэ
дыгъэм и къыщIэкIыгъуэ-къухьэжыгъуэмкIэ цIыху набдзэгубдзаплъэхэм
зыхуейр къащIэфырт, зэманыр здынэсар къахутэрт.

Адыгэхэм нэхъ гу зылъатэр дыгъэр «солнце», мазэр «луна», вагъуэхэр
«звезды» арат. Псалъэм щхьэкIэ, къуажэхэм хэхауэ бгыщхьэ, жыг гуэрхэр яIэт,
дыгъэр абыхэм я щхьэщыгум къызэриувэмкIи, зэманыр къащIэрт.

КъинэмыщIауэ, лIыжь зэрыс унагъуэхэм сыхьэт башкIэ еджэу пщIан-
тIэм нэхъ дыгъафIэм деж бжэгъу щыхатIэрт, дыгъэ бзиймкIи махуэр здынэ-
сар яхутэрт. Жэщым деж Вагъуэ бынхэр я гъуазэт, псом хуэмыдэу абыкIэ
зекIуэлIхэр Iэзэт.

Илъэсыр IыхьитIу зэрагуэшыр адыгэхэм Вагъуэбэ «Созвездие Тельца»
жыхуаIэ вагъуэ быным ирапхырт. Вагъуэбэр щIэныгъэм Дыгъэр здыкIуэцIы-
рыкIыу жыхуиIэ Вагъуэ бын пщыкIутIым щыщу Телец жыхуаIэм нэхъ тохуэр.
Абы ехьэлIауэ, ди бзэм иджыри къыхэнэжауэ хэтщ мыпхуэдэ жыIэгъуэхэр:
«Вагъуэр щIым къыхэкIащ» – «Созвездие Тельца вышло из-под земли».

«Вагъуэбэр гъавэм къыхэплъащ» – «Созвездие Тельца взглянуло на
урожай».

«Вагъуэбэр жыг щхьэкIэм хыхьащ» – «Созвездие Тельца село на
верхушку дерева».

«Вагъуэбэр щIым хыхьэжащ» – «Созвездие Тельца вернулось в землю».
Адыгэхэм зэралъытэмкIэ, илъэсым и пIалъэхэр зэрызэблэкIынур зы-

пыщIар Вагъуэбэрт. Ар щIым къыщыхэкIым и деж (иджырей мартым и 21-
22) гъатхэр, нэхъ тэмэму жыпIэмэ, адыгэ илъэсыщIэр къихьэрт.

Гъатхэм хеубыдэ гъатхэпэм (мартым) щыщу махуи 9, мэлыжьыхьыр
(апрелыр) – махуэ 30, накъыгъэр (майр) – махуэ 31-рэ, мэкъуауэгъуэм (ию-
ным) щыщу махуэ 22-рэ.

МэкъумэшыщIэр иужь итт гъатхэм мыбэлэрыгъыным. Ижь-ижьыж
лъандэрэ жаIэ : «Гъатхэ махуэ гъэ егъашхэ»,- «Один летний день кормит
зимний месяц».

Адыгэхэм, щхьэж зыщыпсэу щIыналъэм езэгъыу, дэтхэнэ зи чэзу Iуэ-
хур щегъэкIуэкIын хуейм теухуа махуэгъэпси яIэу щытащ. Псалъэм папщIэ,
дэтхэнэ мэкъумэш къэкIыгъэри щытесэн хуей, вакIуэ дэкIыгъуэ, мэкъуауэгъуэ
зэманхэм ехьэлIауэ. Вагъуэбэр гъавэм къыхэплъамэ (июным и 2I-22), гъэ-
махуэм щIидзэрт. Гъэмахуэр псори зэхэту махуэ 92-рэ мэхъу. Абыхэм хохьэ
мэкъуауэгъуэ (июнь) мазэм щыщу махуи 8, бадзэуэгъуэ (июль) мазэм щыщу
махуэ 31-рэ, шыщхьэIу (август) мазэм щыщу махуэ 31-рэ, фокIадэм (сентяб-
рым) махуэ 22-рэ.

Гъэмахуэр мэкъумэш лэжьыгъэхэм щигуащIэгъуэ лъэхъэнэщ.
Хьэсэхэр, пщIанэхэр къабзэу зехьэн хуейщ. Абы и закъуэкъым, атIэ

къэкIыгъэхэм я бий псоми – хьэпIацIэхэм, узхэм ебэнын хуейщ.
Адыгэ мэкъумэшыщIэ календарымкIэ, гъэмахуэ махуэ 92-р мы къэкIуэ-

нум хуэдэу гуэшащ: бадзэуэгъуэм и 17-м гъэмахуэ шылэр къохьэ – ар махуэ
40 мэхъу, шыщхьэIум и 22-м еух. Абы иужькIэ иджыри фокIадэм и 22
пщIондэ гъэмахуэщ. КъыкIэлъыкIуэу, вагъуэбэр жыг щхьэкIэм хыхьамэ (ок-
тябрым и 21-22), бжьыхьэр къэсауэ ялъытэрт.

Мы лъэхъэнэр мэкъумэшыщIэм и зэман нэхъ хьэлъэ дыдэхэм ящыщщ.
Гъэ псом къагъэкIар, къагъэхъуар къыщрахьэлIэж мазэхэщ. Ари махуэ 91-рэ
мэхъу. Абы хохьэ фокIадэм (сентябрым) щыщу махуи 8, жэпуэгъуэр (октяб-
рыр) зэрыщыту, махуэ 31-рэ, щэкIуэгъуэр (ноябрыр) – махуэ 30, дыгъэгъазэм
(декабрым) щыщу махуэ 22-рэ.

АдэкIэ Вагъуэбэр щIым хыхьэжу ябж. Ар тохуэ декабрым и 21-22
махуэм, абы щыгъуэ щIымахуэр къихьэу ялъытэ. ЩIымахуэр махуэ 90
мэхъу. Абы хохьэ дыгъэгъазэм (декабрым) щыщу махуи 9, щIышылэ (январь)
мазэр зэрыщыту, махуэ 31-рэ, мазаер (февралыр) – махуэ 28, 29-рэ хъууэ,
гъатхэпэ (март) мазэм щыщу махуэ 22-рэ.

ЩIымахуэ шылэр къохьэ щIышылэм и 17-м. Ар махуэ 40 мэхъу. Шы-
лэр еух мазаем и 23-м. Абы иужькIэ аргуэру махуэ 25-кIэ щIымахуэу щытщ.

Мы къызэрыдгъэлъэгъуам хуэдэу зэхэлъщ адыгэ мэкъумэшыщIэм и
илъэс махуэгъэпсыр. Гъэр къызэрыкIуэм, дунейм и щытыкIэм елъытауэ ады-

гэ мэкъумэшыщIэхэм я лэжьыгъэр зэтраухуэрти, я Iуэхур тэмэму дэкIт.
КъайхъулIэрт, сыт хуэдэ гъэми и шыфэлIыфэм , и къэкIуэкIэм елъытауэ
мэкъумэшыр ящIэрти, Iэщыр зэрахьэрти. Абыхэм я гъащIэ псор «щIэщIауэ»
яхьырт, зыгуэру темыплъэкъукIын папщIэ. Адыгэ мэкъумэшыщIэхэм ижь-
ижьыж лъандэрэ къадекIуэкIа махуэгъэпсыр ноби гъавэ зыщIэхэм, Iэщ зыгъэ-
хъухэм икъукIэ щхьэпэ яхуэхъунущ.

Адыгэ мазэцIэ ищхьэкIэ къэдгъэлъэгъуахэм къищынэмыщIа, нэгъуэщI
фIэщыгъэцIэхэри ди бзэм хэтщ. Ар къызыхэкIар цIыхухэм я IэщIагъэм, я
лэжьыгъэм ехьэлIауэ зэманыр къалъытэу зэрыщытарщ. ЗэрыгурыIуэгъуэщи,
адыгэ мазэцIэхэм зэреджэр зэтехуэкъым.

Япэу дыкъытеувыIэнщ Нэгумэ Шорэ къигъэсэбэп фIэщыгъэцIэхэм:
   г а т х а п е м а з h – (гъатхэпэ мазэ) – март
г а т х е к у м а з h – (гъатхэку мазэ) – апрель
г а т х е к е м а з h – (гъатхэкIэ мазэ) – май.
г а м а х о п е м а з h – (гъэмахуэпэ мазэ) – июнь.
г а м а х о ку м а зh – (гъэмахуэку мазэ ) – июль.
г а м а х о к е м а з h – (гъэмахуэкIэ мазэ) – август.
б ж и х h п е м а з h – (бжьыхьэпэ мазэ) – сентябрь.
б ж и х а к у м а з е – (бжьыхьэку мазэ) – октябрь.
   б ж и х а к е м а з е – (бжьыхьэкIэ мазэ) – ноябрь.
   ч и м а х о п е м а з е – (щIымахуэпэ мазэ) – декабрь.
   ч и м а х о h к /у/ м а з h – (щIымахуэпэ мазэ) – январь.
  ч и м а х о h к е м а з е – (щIымахуэкIэ мазэ) – февраль.1
Мы фIэщыгъэцIэхэри ди лэжьыгъэм щызэпкърыхащ.
МафIэдз Сарэбий зэритхымкIэ, лъэпкъым нэхъ зэдащIэу, нэхъыбэрэ

къагъэсэбэпу мы фIэщыгъэцIэхэр щытащ:
Гъатхэпэ мазэ – март.
Мэллъхуэгъуэ мазэ – апрель.
ВэнгъуэкIэ мазэ – май.
Гъэмахуэпэ мазэ – июнь.
Бадзэуэгъуэ мазэ – июль.
ШыщхьэIу мазэ – август.
Iуэгъуэ мазэ – сентябрь.
Жэпуэгъуэ мазэ – октябрь.
ЩакIуэуэгъуэ мазэ – ноябрь.
Дыгъэгъазэ мазэ – декабрь.
ЩIымахуэку мазэ – январь.
Мазае мазэ – февраль.2
Мыхэми ди тхыгъэм я гугъу щытщIынущ.

1 Ногма Ш.Б. Филологические труды. – Нальчик, 1956. – С. 146. – Т.1.
2 МафIэдз С. Адыгэ Хабзэ. – Налшык, 1997. – Н. 305-309.

Ди зэманым къэдгъэсэбэп фIэщыгъэцIэхэмрэ ищхьэмкIэ къыщытхьа-
хэмрэ зэщхьэщыкIыныгъэ яIэщ.

ЩIышылэ – январь
Мазае – февраль.
 Гъатхэпэ – март.
Мэлыжьыхь – апрель.
Накъыгъэ – май.
Мэкъуауэгъуэ- июнь.
Бадзэуэгъуэ – июль.
ШыщхьэIу – август.
ФокIадэ – сентябрь.
Жэпуэгъуэ – октябрь.
ЩакIуэгъуэ – ноябрь.
Дыгъэгъазэ – декабрь.
Мыхэр къыхэзыхар «Адыгэ псалъэ» газетым и лэжьакIуэхэращ. Абы-

хэм зэрыжаIэмкIэ, «адыгэ мазэцIэхэр къыгуахыу занщIэу утыку къралъ-
хьакъым»1 Зэхуахьэсыжащ я IэщIагъэм, лэжьыгъэм ехьэлIауэ пасэм щыгъуэ
ди лъэпкъым зэманыр къызэрилъытэу щыта фIэщыгъэцIэхэр, абыхэм хагъэ-
хьащ хэхэс адыгэхэм яхъумахэри.

«ЗэгъунэгъуитI я мэл бжыкIэ зэтехуэркъым»,- жаIэ игъащIэм адыгэ-
хэм. Iуэху еплъыкIэ зэхуэмыдэ куэд къигъэщIащ мазэцIэхэм теухуа Iуэ-
хугъуэм. Языныкъуэхэм къызэралъытэмкIэ, «адыгэ мазэ фIэщыгъэцIэхэр
илъэс куэдкIэ гу лъамытэу сабэм хэлъауэ, нобэ къыхахыжу ятхьэщIыжа, гури
псэри зи цIууныгъэм щыгуфIыкI дыщэ кIанэ цIыкIухэщ»2 Адрейхэм а псалъэ-
хэм «бзэмыIу лъэпкъыр ящIу» къалъытэ.3 ЛатиныбзэкIэ псалъэу щыта рим-
лянхэм ягъэува календарым текIын хуэмейуэ къэзылъытэхэри щыIэщ.

Абы и жэуапу ТIымыжь Хь. етх: «ЖыIэн хуейщ, языныкъуэхэм къазэры-
щыхъум хуэдэу, махуэгъэпсыр (календарыр) римлянхэм я деж къызэрыщемыжьар,
абы и къуэпсыр Пасэрей Египетым зэрынэсыр. 17 лIэщIыгъуэм псэуа рим папэ
Григорий ЕпщыкIущанэр «зыхэпщэфIыхьыжа» махуэгъэпсым абы щыгъуэ зыкIи
хуэмеижар хьэрыпхэм я закъуэкъым. ЛIэщIыгъуэ IэджэкIэ абы и пэ къихуэу езы-
хэм я календарь яIэжт къуэкIыпIэм щыпсэу лъэпкъхэми".4

АдэкIэ журналистым и тхыгъэм къыщеIуатэ мазэцIэхэр къызэрыхаха
щIыкIэр: «Къыхэтха псалъэ псоми ящыщу дэ тIэкIу зэтхъуэкIар январым зэ-
реджэрщ. Вариантищым къыщыхьар «шылэ мазэ» жиIэущ. Шылэм щыщу
январым нэхъ мащIэ лъысми, абы и цIэр щIыфIащар, дауи, а мазэм щIымахуэ
шылэм щыщIидзэу зэрыщытар арагъэнущ.

Дэ гъэмахуэ, щIымахуэ шылэхэр зэхэмыгъуэщэн щхьэкIэ, «шылэ» псалъэм
ипэ «щIы» пыдгъэувэри «щIышылэ» къэдгъэхъуащ, «щIымахуэ шылэ» къикIыу.

1,2,3,4 «Адыгэ псалъэ», 11 сентябрь. 1998 гъ.

Февралым адыгэхэр мазаекIэ, мазэ хъуанэкIэ, мазэ ябгэкIэ еджэрт,
псоми къикIыр а зэманыр зэрыябгэрщ. Шапсыгъхэм мазае жаIэ, дэри абы
дыкъытеувыIащ.

Мартым зэреджэ уэдыбэ, IутIыжыгъуэ, гъатхэпэ псалъэхэм иужьрейр
къыхэтхащ.

 Апрелым фIэщыгъэцIэ зыбжанэ иIэщ: мэллъхуэгъуэ, удзыпэ къэхъеи-
гъуэ, мэлыжьыхь. Япэ итхэр псалъитIу тхын хуей зэрыхъум щхьэкIэ, иужь-
рейр нэхъ къезэгъыну къэтлъытащ, къэмыпсэлъыгъуафIэми, мыдахэ дыдэу
щыт пэтми.

Май – вэнгъуэкIэ, хакIуэ утIыпщыгъуэ, накъыгъэ. Дунейр къыщыгъа-
гъэу щыщIэращIэ лъэхъэнэм шапсыгъ адыгэхэр зэреджэ «накъыгъэ» псалъэм
дыкъытеувыIащ.

Июным "шэмыгъапцIэ жэщкIэ" адыгэхэр зэджэ жэщ нэхъ кIэщI дыдэр,
махуэ нэхъ кIыхь дыдэр хуэзэт. Адыгэхэм абыи цIэ зыбжанэ фIащат – на-
пхъуэ, гъэмахуэку. Ауэ дэ нэхъ тфIэзахуэр «мэкъуауэгъуэ» фIэщыгъэцIэрщ.

Июлым икухэм гъэмахуэ шылэр къохьэ. Дунейр нэхъ щыхуабэ дыдэщ,
кIэщIу жыпIэмэ бадзэуэгъуэщ. А цIэр а мазэм къыхуэдгъэнэжащ.

Августри аращ. Абы и фIэщыгъэцIэхэм «шыщхьэIур» къахэтхащ, ад-
рейхэр зэрымыпсалъэ дахэм къыхэкIыу. «ШыщхьэIум» къикIыр, зэрыхуагъэ-
фащэмкIэ, а зэманым шым и щхьэр ищIырей зэрыхъум, жьы зыщIригъэхуу
зэрызэбэдзауэм къытекIащ.

Сентябрым IуэгъуэкIи, гъубжэдэх мазэкIи, фокIадэкIи еджэу щытащ.
Бжьыхьэм и къулеягъыр къигъэлъагъуэу «фокIадэр» къыхуэдгъэнэжащ.

Октябрым щхьэкIэ вэн, Созэрэщ и мазэ, жэпуэгъуэ жаIэрт. Иужьрей
псалъэм дыкъыщIытеувыIар гъэм и лъэхъэнэр нэхъыфIу къызэригъэлъагъуэрщ.

Ноябрь – тхьэщIын, мэкъу ишыжыгъуэ, гъуэгыгъуэ, тIы утIыпщыгъуэ,
щэкIуэгъуэ. «ЩэкIуэгъуэ» псалъэр къыщIыхэтхар гурыIуэгъуэщ.

Декабрь – пхъэзей, щIымахуэпэ, дыгъэгъазэ. Мы зэманыр махуэм и
кIэщIыгъуэ дыдэщ.

Зэрыфлъагъущи, редакцэм и лэжьакIуэхэм къэдгупсысауэ мазэцIэхэм
зыри яхэткъым. Дэ псори зэхэтлъхьэу нэхъ тэмэму къэтлъытэхэр къыхэтхауэ,
ди нэхъыжьхэм къагъэщIар щIэблэм и пащхьэ итлъхьэжауэ аращ.1

«Адыгэ псалъэ» газетым мазэцIэхэр адыгэбзэкIэ къыщытрадзэм и деж,
урысыбзэкIи и цIэр патхэ, цIыхухэр ирагъэсэн папщIэ. Ауэ а фIэщыгъэцIэхэр
зигу изыубыдэфар икъукIэ мащIэ дыдэщ.

Апхуэдэ мазэ къэбжыкIэ пасэ зэманым зэрыщыIар ди нэхъыжьхэм я
псалъэм къыхощыж, ауэ а бжэкIэр къэщтэжыгъуафIэкъым.

Нэгумэ Шорэ къигъэсэбэпу щыта фIэщыгъэцIэхэр нэхъ зэгъэщIэгъуа-
фIэу, нэхъ къэщтэжыгъуафIэу къэзылъытэхэр щыIэщ. Ауэ «щIымахуэпэ»,
«щIымахуэку», «щIымахуэкIэ» жыхуиIэ псалъэхэр мазэ гуэрым тещIыхьауэ

1 "Адыгэ псалэ" 11 сентабрь 1998 гъ.

щыткъым, абыхэм къагъэлъагъуэр гъэм и лъэхъэнэщ. Апхуэдэ мыхьэнэ яIэу
бзэ псоми ахэр хэтщ икIи куэдрэ къыдогъэсэбэп. КъинэмыщIауэ, гъэмахуэри,
бжьыхьэри, щIымахуэри, гъатхэри къыщихьэр тхьэмахуищым щIигъукIэ къыкIэ-
роху иджырей махуэгъэпсым а лъэхъэнэхэм яхухиха мазэхэм я щIэдзапIэхэм.

Нэгумэм и вариантыр зэгъэщIэгъуафIэми, ари къезэгъыркъым.
Лэжьыгъэм дыщытопсэлъыхь «Щам дэт Адыгэ хасэ» жыхуиIэ кален-

дарым къыщыгъэлъэгъуа цIэхэми. ЗэщхьэщыкIыныгъэ гуэрхэр яIэми, хэхэс
адыгэхэм къагъэсэбэп мазэцIэхэмрэ къэбэрдейхэм, адыгейхэм къагъэсэбэп-
хэмрэ зэтохуэ. Ар къызыхэкIар Къэбэрдейм икIа адыгэхэм а псалъэхэр зэ-
рыздрахаращ, абыхэм зыри къагупсысакъым.

ГъэщIэгъуэнщ махуэцIэхэр зэрызэкIэлъыкIуэр. «Щам дэт Адыгэ Хасэ»
календарым дэ дызэресам хуэдэу тхьэмахуэр къызэрызэIуихыр блыщхьэркъым,
атIэ щэбэтырщ, зэриухыр муслъымэнхэм я махуэ лъапIэ мэремымкIэщ.

Тыркум щыпсэу адыгэхэм къагъэсэбэпыр езы къэралым щызекIуэ
фIэщыгъэцIэхэрщ. Абыхэми ди лэжьыгъэм я гугъу щыдощI.

Лэжьыгъэм къыщыгъэлъэгъуащ адыгейхэм къагъэсэбэп мазэцIэхэри
махуэцIэхэри. Къыхэгъэщыпхъэщ, ХьэтIанэ А., КIэрашэ З. зэдатха «Адыгеибзэ
псалъалъэм» ихуар латин псалъэхэр зэрыарар. Ауэ, иужь зэманым «Адыгэ
псалъэ» газетым щIыгъуу Адыгейм къыщыдэкI «Адыгэ макъми» мазэцIэхэр
адыгэбзэкIэ итхыу щIидзащ. Лъэпкъым а псалъэхэр къызэрыгурыIуар, къызэ-
рищтам и Iуэхур щхьэхуэщ.

«Уэр папщIэ» журналым къитхащ Григорианскэ календарым и
фIэщыгъэцIэхэм я къежьапIэр. Гу зэрылъыттащи, латин псалъэхэр урысхэм
къызэрапсэлъым хуэдэу адыгэбзэм къыхыхьащ. Ауэ ахэр езыхэр урысыбзэм
зэрыхыхьам и гугъу пщIымэ, абыи тхыдэ щхьэхуэ иIэщ. ЛIэщIыгъуэ куэдкIэ
«уей-уей» жезыгъэIа Пасэрей Римыр щэщэжа нэужь, къэралыгъуэ нэхъ лъэщ
дыдэу щытар Византиерщ. Сату е нэгъуэщI Iуэху жыпIэми Киевскэ Русымрэ
Византиемрэ фIыуэ зэпыщIауэ щытащ. Мис а зэманым урысыбзэм къыхыхьащ
мазэхэм я пасэрей фIэщыгъэцIэхэр.

Махуэхэм адыгэхэр зэреджэу щытар гугъуехь хэмылъу зэ еплъыгъуэ-
кIэ къыпщыхъуми, ари апхуэдизу IупщIкъым.

МахуэцIэхэу – гъубж, бэрэжьей, бэрэскэшхуэ, щэбэт жыхуиIэхэм я
къежьапIэр убзыхунымкIэ сэбэп къытхуэхъуащ Шагъыр А. къыдигъэкIа
«Этимологический словарь адыгских (черкесских) языков жыхуиIэр, н.къ.

Ди зэманым мы махуэцIэхэр къагъэсэбэп:
1. Блыщхьэ «понедельник»
2. Гъубж «вторник»
3. Бэрэжьей «среда»
4. Махуэку «четверг»
5. Мэрем «пятница»
6. Щэбэт «суббота»
7. Тхьэмахуэ «воскресенье»

Мыхэр культурэ зэмыщхьхэм пыщIащ, дин зэтемыхуэхэм я деж я
къуэпсыр къыщожьэ. Псалъэм папщIэ, блыщхьэ, гъубж (мыхэр, дэ къызэ-
рытщыхъумкIэ, адыгэбзэ къабзэщ), бэрэжьей (чристан диным и щIэинщ, бэ-
рэскэжьейщ зэрыжыIэпхъэр), махуэку (къызэрытщыхъумкIэ, ари адыгэцIэщ),
мэрем (Дева Мария), бэрэскэшхуэкIэ еджэуи щытащ. Адыгэхэм журт кален-
дарым кърахащ «щэбэт» махуэцIэр. А махуэм щхьэкIэ шапсыгъхэми хэхэс
адыгэхэми «мэфэзакъу» – «махуэ закъуэ» – жаIэ.

Адыгеибзэм хэтыр мы фIэщыгъэцIэхэращ, ауэ ахэр фонетикэ и лъэ-
ныкъуэкIэ зэщхьэщокI (А зэщхьэщыкIыныгъэхэм къыкIэлъыкIуэ Iыхьэм нэхъ
убгъуауэ и гугъу щытщIынущ).

Иджыри узэгупсысынрэ къэплъыхъуэн куэдрэ хэлъщ адыгэ мазэцIэ-
хэми, махуэцIэхэми. Шэч хэмылъу, адыгэм диIэщ псалъэхэр, мыхьэнэ къагъэ-
лъагъуэр ди зэманым къэдмыгъэсэбэпыжу, абы ипкъ иткIэ дгъэтIылъыжауэ,
ауэ ди тхыбзэм хэту. Пэжщ, зэманыр ипэкIэ мэкIуатэ, цIыхухэм я зэхущыты-
кIэхэми заужь, а Iуэхугъуэми къешэр псалъэ гуэрхэри къыумыгъэсэбэпыжыныр,
ауэ мазэ фIэщыгъэцIэхэр, махуэцIэхэр мыкIуэдыжыну дыщыгугъынщ.

ЯПЭ IЫХЬЭ

Адыгэ календарь. Махуэхэм я цIэхэр

Махуэхэм адыгэхэр зэреджэу щытар гугъуехь хэмылъу зэ еплъыгъуэ-
кIэ къыпфIэщI щхьэкIэ, ар апхуэдизу IупщIкъым.

Мы псалъэхэм – блыщхьэ, гъубж, бэрэжьей, махуэку, мэрем, щэбэт,
тхьэмахуэ – жыхуиIэхэм ар наIуэ къащI. Мыхэр культурэ зэмыщхьхэм пы-
щIащ, дин зэтемыхуэхэм я деж я къуэпсыр къыщожьэ. Абы щыхьэт техъуэ
куэд тхыгъэхэм хэту урохьэлIэ.1

Япэу къэтщтэнщ блыщхьэ «понедельник» псалъэр.
къэб. блыщхьэ – понедельник. Тхьэмахуэ зэхуакум къызэрыщIидзэ,

гъубжым япэ ит махуэщ.
адыг. блыпэ – понедельник. МэфацIэ, тхьэумафэм къыкIэлъыкIорэ маф. 2
Щапхъэ : къэб. Блыщхьэ махуэм зэIущIэ щыIэт.
адыг.Блыпэ мафэм зэIукIэ щыIэщт.
къэб. блыщхьэ // адыг. блыпэ
блы «семь» – щхьэ «начало»
блы «семь» – пэ «начало»
Мы псалъитIыр я мыхьэнэкIэ зэтохуэ. ТIуми тхьэмахуэ зэхуакум хиу-

быдэ махуиблым я щхьэ, я нэхъапэ, къежьапIэ къокI.
Мыпхуэдэ псалъэ къэхъукIэм адыгэбзэм куэдрэ ущрохьэлIэ. Мыбдеж

лъабжьитI: блы +щхьэ // блы + пэ зэхыхьэри псалъэщIэ къэхъуащ.
Щапхъэ: бгы + щхьэ – бгыщхьэ
бгы + пэ – бгыпэ
гъуэ + щхьэ – гъуащхьэ
тхьэ + махуэ + пэ – тхьэмахуэпэ
Сирием, Иорданием, Тыркум щыпсэу адыгэхэм блыпэ жаIэ.3
Ар адыгэхэр ди щIыпIэм щикIым здахьащ, къагупсысакъым езыхэм.
Нэгумэ Шорэ и тхыгъэм хэтщ: « б л и ш х а h – понедельник”.
Совр. блыщхьэ – “понедельник”4

Ар щыхьэт тохъуэ мы фIэщыгъэцIэм ныбжьышхуэ зэриIэр.
Нэгумэм макъ щ, хь –хэр къыщигъэлъагъуэкIэ, ш, х – хэм диакритиче-

скэ дамыгъэ ( ) щIыгъуу къегъэсэбэп. Хьэрф h – кIэ мы псалъэм макъзешэ э
къэгъэлъэгъуащ.

Мы махуэм ехьэлIа нэщэнэхэри щыIэщ. Нэхъыжьхэм къызэраIуэтэ-
жымкIэ, блыщхьэм зыбгъэпскIыну, ужьыщIэну фIыкъым.

Тхьэмахуэ зэхуакум хэт махуэхэм ящыщу блыщхьэм къыкIэлъокIуэ
гъубж «вторник» махуэр.

къэб. гъубж // адыг. гъубдж // сир. гъубдж

1 МафIэдз С. Адыгэ хабзэ. – Нальшык, 1997. – Н.310.
2 Хатанов А.А.; Керашева З.И. Толковый словарь адыгейского языка. - Майкоп, 1960. - С.28.
3 "Щам дэт Адыгэ Хасэ" календарь 1983 гъ.
4 Ногма Ш.Б. «Филологические труды» т. I. 1956. C. 139.

Иджырей адыгэбзэм и макъ дэкIуашэ ж, ш, щI –хэр къатекIащ пасэрей
адыгэбзэм (общеадыгскэ) и аффрикатэ дж, ч, чI, джъ, чь, чIь –хэр зэтехуэху
щабэ хъуа иужь.1

Япэ щIыкIэ пхъашэхэр щабэ хъуащ, итIанэ щабэхэр спирантхэм хуэкIуащ.
Спирантизацие екIуэкIа нэужь мыхэр хуэкIуащ ж, ш, жь, щ, щI спирантхэм.

джъ, чъ, чIъ – дж, ч, чI – ж, ш, жь, щ, щI
Гъубж // Гъубдж псалъэхэм щытлъагъури а процессыращ.
Шагъыр А. зэритхымкIэ, къэб. гъубж //адыг. гъубдж псалъэхэр нэгъуэ-

щIыбзэм къыхэкIащ. ЩIэныгъэлIым къызэрилъытэмкIэ, абхъаз-абазэбзэхэм
махуэцIэхэм я нэхъыбэр зыпэхъу бжыгъэцIэхэм епхащ.

Псалъэм папщIэ:
«ср. а –wуaшa / гIуаша «вторник»
при wу-ба / гIу-ба «два»,
а-хъша / хъаша «среда» при хъ-па «три» и т.д.2
Абы теухуауэ нэгъуэщI еплъыкIи щыIэщ. Адыгэхэр мажусий диным щита

лъэхъэнэм «Гъубж» жиIэу тхьэ яIауэ, абы къыхэкIыу а цIэр а махуэм фIащIауэ.
ИщхьэкIэ къызэрыхэдгъэщащи, Сирием, Тыркум щыпсэу адыгэхэм

«гъубдж» псалъэр къагъэсэбэп, «зэманыр бжы» кърагъэкIыу.3
Нэгумэ Шорэ и тхыгъэм а махуэм ехьэлIауэ итщ:
«губж – вторник
совр. гъубж – вторник»4

Гъубж псалъэм къытекIауэ адыгэбзэм хэтщ унэцIэ зыбжанэ. Абыхэм
ящыщщ Гъубж, Гъубжокъуэ. Ахэр мыпхуэдэу къэхъуащ:

Гъубж – Гъубж (зэрыпсалъэпкъыу къэнэжащ, н.ж. аффиксыншэу унэ-
цIэр къэхъуащ).

Гъубж «вторник» + (интерфикс) + къуэ «сын»
Гъубжокъуэ – букв. «сын вторника».
Дунейм и пIалъэ зыщIэу псэуа пасэрейхэм къащIэнащ мы махуэм ехьэ-

лIа нэщэнэхэр:
Гъубж махуэм Iуэху яублэркъым, гъуэгу техьэртэкъым. «Во вторник

не приступали к делу, не отправлялись в путь.
Гъубжымрэ бэрэжьеймрэ кхъуэ пэтрэ и кхъуэц зыхигъэхукъым жаIэрт.
Бзэртэкъым, дэртэкъым, Iэбжьанэ паупщIыртэкъым, бзылъхугъэм и

щхьэц паупщIтэкъым.
«Во вторник и в среду даже свинья не избавляется от шерстинки.
В эти дни не кроили и не шили, не обрезали ногти; женщины не стриг-

ли волосы».

1 Урыс Хь. Ш. Адыгэбзэм и тхыдэ. - Налшык, 2000 по каб. (как в книге) н. 45.
2 Шагиров А.К. Этимологический словарь адыгских (чересских) языков. - М., 1977. - С. 136.
3 Хъуажь Мухьэмэд-Хъер къызэрыджи1эжамк1э.
4 Ногма Ш.Б. Филологические труды. - Т. I. С. 149.

Чристан динымкIэ а махуэхэр тхьэмрэ езы Исус Христосымрэ яйти
«пост» яIыгът, улажьи упщIантIи хъуртэкъым, махуэр «тхьэ уелъэIуу» епхьэ-
кIын хуейти, абы къытехъукIыжащ а нэщэнэри.

Тхьэмахуэ зэхуакум щыщу гъубжым къыкIэлъыкIуэ махуэм бэрэжьей-
кIэ «среда» йоджэ.

адыг. бэрэскэжъый – среда. МэфацIэ. Гъубджым къыкIэлъыкIорэр –
бэрэскэжъый.1

Щапхъэ: адыг. бэрэскэжъые маф
къэб. бэрэжьей махуэ
Мыпхуэдэ псалъэ къэхъукIэр адыгэбзэм куэдрэ къигъэсэбэпкъым.
жьей – суффикскIэ къэхъу псалъэхэм «цIыкIуныгъэ» мыхьэнэ яIэщ:
джэд «курица» + жьей – джэджьей «цыпленок»
щIэ «новый» + жьей – щIэжьей «детеныш»
Языныкъуэ псалъэхэм хэт суффикс – жьей-м и мыхьэнэр фIэкIуэдауэ

урохьэлIэ.
Щапхъэ: къэб. бдзэжьей // адыг. пцэжъый «рыба»
Шагъыр А. зэритхымкIэ, бэрэжьей // бэрэскэжъый псалъэхэр мыпхуэ-

дэу къэхъуащ:
Бэрэскэ + жъый («маленький, «малый»).
Япэ Iыхьэр грекыбзэм (алыджыбзэм) paraskeue “пятница» жиIэу хэтащ.

Абы къыхэкIри грузиныбзэм къэкIуащ – paraskewi «пятница», иужькIэ адыгэбзэм
къыхыхьащ. А псалъэм апхуэдэ гъуэгу къикIуащ грузиныбзэм къыхэкIри.

Апхуэдэщ убых. брасхьэ «среда», инг. пIфьраска, чеч. пIураска
«пятница», осет. барысчIи / бархскIх «траур», «пост». 2

Нэгумэ Шорэ къигъэсэбэпыр баражiе – «среда» псалъэращ.3
Сирием, Иорданием щыпсэу адыгэхэми аращ нэхъыбэу къагъэсэбэпыр.4
Бэрэжьей псалъэм «маленький пост» къикIыу ялъытэ. Ар и щыхьэтщ

адыгэхэм чристан диныр зэрахьэу зэрыщытам. Мы махуэм ехьэлIауэ нэщэнэ
зыбжанэ щыIэщ:

«Гъубжым Iэбжьанэ иубзи, бэрэжьей гыбзэ къыптихуэ»./
«Если ногти обрезаешь во вторник, то в среду жди заклятия».
Мы нэщэнэм къызэриIуатэмкIэ, бэрэжьей махуэр фIыкъым жыхуаIэхэм ху-

эдэщ. Абы и мыхьэнэкIэ пэщIэуэ нэщэнэ IуэрыIуатэм ущрохьэлIэ:
«Iуэху быублэну, жылэ хэпсэну, жыг бгъэтIысыну, тхьэмахуэр, щэбэ-

тыр, бэрэжьейр фIыщ жаIэрт»,- жыхуиIэр./
«Затеять дело (приступить к делу), сеять семена, сажать деревья хоро-

шо в воскресенье, субботу и в среду».

1 Хатанов А.А., Карашева З.И. Толковый словарь языка. – Майкоп, 1966. – С.37.
2 Шагиров А.К. Этимологический словарь адыгских (черкесских) языков. - М., 1977. - С 75-76.
3 Ногма Ш. Б. Филологические труды. - Т. I. Нальчик, 1956. С. 134.
4 Щам дэт Адыгэ Хасэ» календарь. 1983.

ЗэрыгурыIуэгъуэщи, мы махуэм ехьэлIауэ цIыхухэм зэхуэмыдэ еплъы-
кIэхэр яIэщ. Ауэ, дапхуэдэу щымытми, бэрэжьей махуэр нэхъ ягъэлъапIэхэм
ящыщу къэгъуэгурыкIуащ.

Тхьэмахуэм и еплIанэ махуэм махуэкукIэ «четверг» йоджэ.
къэб. махуэку // адыг. мэфэку
Адыгэбзэмрэ адыгейбзэмрэ мы псалъэхэр фонетикэ и лъэныкъуэкIэ

щызэщхьэщокI. Ар къызыхэкIыр адыгейхэм ху-м ипIэкIэ ф зэрыжаIэрщ.
Абыхэм ху –р къыщагъэсэбэпыр ш-м и гъусэу къыщыкIуэм и дежщ. ( «шхуэ»
псалъэхэм хуэдэхэм).

НэгъуэщIу жыпIэмэ, къэб. ху // адыг. ф.
Щапхъэ: къэб. Махуэкум уджэу мэремым къызэхуэсарэт.
адыг. Мэфэку мафэм зэIукIэ щыIэщт.
махуэ + ку – махуэку
Мыпхуэдэ псалъэ къэхъукIэм адыгэбзэм ущрохьэлIэ:
мазэ + ку – мазэку «середина месяца»
жэщыку «середина ночи»
Нэгумэ Ш. и тхыгъэхэм хэтыр махок – «четверг» псалъэращ.1
Сирием, Иорданием, Тыркум щыпсэухэм – мэфэку жаIэ. Ар адыгеиб-

зэм ещхьщ.2
Нэхъыжьхэм зэрыжаIэжымкIэ, адыгэхэм чристэн диным щитам «тхьэ-

махуэку» жаIэу щытащ. ИужькIэ, япэ Iыхьэ – тхьэ-р пыхури, махуэку хъуащ.
Дапхуэдэу щымытами, а псалъэм тхьэмахуэм «неделя» ику къикIыу аращ.

Тхьэмахуэ зэхуакум и етхуанэ махуэм мэремкIэ «пятница» йоджэ.
Адыгэбзэм къыщхьэщыкIыу, адыгейхэм а махуэм щхьэкIэ бэрэ-

скэшхуэ «пятница» жаIэ.3
Мы псалъэ къэхъукIэр адыгэбзэм куэдрэ къегъэсэбэп:
-шхуэ – суффиксымкIэ щыIэцIэм, плъыфэцIэм къытекIа щыIэцIэхэм

гъэиныгъэ мыхьэнэ яIэщ:
мэз + ы + шхуэ – мэзышхуэ «большой лес»
псы + шхуэ – псышхуэ «большая река»
бгъуэ + шхуэ – бгъуэшхуэ «широкий»
Суффикс – шхуэ пыувэурэ псалъэщIэхэри къохъу:
дэ + шхуэ «грецкий орех», букв. «большой орех»
сэ + шхуэ «сабля» , букв. «большой нож»
адэ + шхуэ «дедушка», букв. «большой отец»
Шагъыр А. зэритхымкIэ, бэрэскэ псалъэм суффикс –шху (э) «большой»

пыувэри псалъэм къэхъуащ бэрэскэшхуэ «великая пятница», «великий пост».4
Сирием, Тыркум щыпсэу адыгэхэм бэрэскэшхуэ жаIэ.5

1 Ногма Ш.Б. Филологические труды. – Нальчик, 1956. – С. 184. – Т.1.
2 «Щам дэт Адыгэ Хасэ» календарь. 1983.
3 Хатанов А.А., Керашева З.И. Толковый словарь адыгейского языка. - Майкоп, 1960. - С. 37.
4 Шагиров А.К. Этимологический словарь адыгских (черкесских) языков. – М., 1977. – С.76.
5 «Щам дэт Адыгэ Хасэ» календарь.

Мы махуэм и фIэщыгъэцIэм теухуауэ еплъыкIэ зэхуэмыдэхэр щыIэщ.
Апажэ М. къызэрилъытэмкIэ, мэрем псалъэр нэхъ пасэу урысыбзэм

къыхэкIыу адыгэбзэм къыхыхьахэм ящыщ зыщ. Абы и щыхьэту къегъэув
Нэгумэ Шорэ и тхыгъэхэм «хьэгэбз Мэрэм-Дева Мария, Богородица»
жыхуиIэхэр зэрыхэтыр.1

Лопатинскэм мэрем псалъэр хьэрыпыбзэм щыщу къелъытэ, maryam –
Мери – Мария ирепхри.

Шагъыр А. зэритхымкIэ, а псалъэм нэгъуэщI къежьапIэ иIэщ:
тур. «бауram» «праздник», «торжество»; ног. байрам (мусульманский

праздник); кирг. майрам «праздник».
ЗэрыгурыIуэгъуэщи, еплъыкIэ щыIэхэр зэщхьэщокI. Ауэ, шэч зыхэ-

мылъыращи, мэрем фIэщыгъэцIэр диным епхащ. А махуэцIэм къытекIауэ
унэцIэ, цIэ щыIэхэщ: Мэрем, Мэремщауэ, Мэремкъул, Мэремыкъуэ.2

Мэрем –Мэрем-Маремов.
Мэрем «пятница» + щауэ «парень» – Маремшаов, букв. «парень пятницы».
Мэрем «пятница» + къул «раб» – Маремкулов, букв. «раб пятницы».
Мэрем «пятница» + къуэ «сын» – Маремуков, букв. «сын пятницы».
Адыгэхэм мэрем махуэм ехьэлIа нэщэнэхэри яIэщ.
Мэрем пшыхьымрэ гъубж пшыхьымрэ цы япхтэкъым, яджтэкъым, ятIэ

зэрахьэртэкъым. «В пятницу и во вторник не принято ткать, прядить, делать
ремонт». Мэремымрэ гъубжымрэ Iуэху яублэртэкъым, гъави ясэртэкъым. «В
пятницу и во вторник не приступали к делу, не сажали зерно»

Мэрем гъэш гъэшыншэм ептыну фIыщ жаIэрт. Мэрем джэдыкIэри апхуэ-
дэу ятырт. «Говорят, что в пятницу хорошо раздавать молоко, а также яйца».

Мэрем пшыхьым уэздыгъэ умыгъаблэу кIыфIу узэхэсыну фIыкъым
жаIэрт. «В пятничный вечер сидеть в темноте, не зажигая свет, нехорошо».

Мэрем пшыхьым сабыныпс ипкIутыну фIыкъым, хьэдэм щIолъадэ
жаIэрт. «В пятничный вечер выливать мыльную воду плохо – она уходит к
мертвому».

Мы нэщэнэхэр нэхъыбэу муслъымэн диным пыщIащ.
Ди зэманым муслъымэн псоми нэхъ ягъэлъапIэ махуэр мэремыращ.

Абы и щыхьэтщ хьэрыпхэм я тхьэмахуэр а махуэмкIэ зэриухыр, зыгъэпсэ-
хугъуэ махуэуи къалъытэр зэрыарар.

Тхьэмахуэ зэхуакум щыщу мэремым къыкIэлъыкIуэ махуэм щхьэкIэ
щэбэт «суббота» жаIэ.

Адыгейхэм – шэмбэт, Сирием, Тыркум щыпсэу адыгэхэм мэфэзакъу
жаIэ (махуэ закъуэ кърагъэкIыу).3

Нэгумэ Шорэ и тхыгъэм хэтщ шабет «суббота» псалъэр.

1 Апажев Ш.А. Современный кабардино-черкесский язык. Лексикология. - Нальчик,
2000. - С. 233.
2 Коков Дж.Н. Из адыгской (черкесской) ономастики. - Нальчик, 1983. - С. 180-181.
3 "Щам дэт Адыгэ Хасэ" календаь 1983 гъ.

Мы псалъэм грузиныбзэм ущрохьэлIэ. Шагъыр А. къызэрилъытэмкIэ,
sabbath «суббота» еврей (журт) псалъэм къытекIащ. Абы епхащ абх.-абаз. а-
сабша «суббота», убых шъэбэ. НэгъуэщIу жыпIэмэ, «щэбэт» псалъэр жур-
тыбзэм къыхэкIащ.1

Абы шэч къытозыгъыхьэ жыIэгъуэ адыгэхэм ди бзэм хэтащ: «Щэбэт и гугъэр
уи гугъэщ»,- жиIэу. Сирием щыпсэу адыгэхэм зэрыжаIэмкIэ, Щэбэтыр – пасэ зэма-
ным жыжьэу уIэбэжмэ, псэуа лIы гуэрщ. А жыIэгъуэри абы и цIэм пыщIащ.2

Абы къищынэмыщIа, щэбэт псалъэр хьэтхэм, семитхэм яIащ «махуэ-
шхуэ» мыхьэнэр иIэу.

Псоми ди зэманым а махуэр иудаизм диным пыщIауэ къалъытэ. Ар
журтхэм нэхъ ягъэлъапIэ махуэхэм ящыщщ, уеблэмэ мы махуэм ахэр лажьэр-
къым, я зыгъэпсэхугъуэ зэманщ.

Щэбэтым къыкIэлъыкIуэ махуэр тхьэмахуэращ «воскресенье».
Тхьэмахуэ псалъэм нэгъуэщI мыхьэнэи иIэщ: «Неделя» /  махуибл

зэхуаку Нэгумэ Шорэ и лэжьыгъэм мыпхуэдэу щетх:
т х а у м а х о h – воскресенье.
совр. тхьэмахуэ – воскресенье,
Тхамахо – неделя.
совр. тхьэмахуэ – неделя3.
къэб. тхьэмахуэ // адыг. тхьаумаф
Мы псалъитIыр я мыхьэнэкIэ зыщ, ауэ фонетикэ и лъэныкъуэкIэ зэщхьэ-

щокI. Пасэрей адыгэбзэ лабиализованнэ макъ ху-р адыгеибзэм спирант ф-м
хуэкIуащ, шипящэ спирант ш-м и ужь иту щыбгъэдэтым фIэкIа къэмынэу. псалъ-
эм папщIэ, хуабэ – фабэ; хуы –фы; махуэ – мафэ. Ауэ шхуэ, шхужь, шхуэл.4

Сирием, Тыркум щыпсэу адыгэхэм къагъэсэбэпыр тхьэумаф псалъэ-
ращ.5 Ар адыгеибзэм ещхьщ.

Тхьэмахуэ псалъэр лъабжитI зэхыхьэри къэхъуащ. Апхуэдэ псалъэ
къэхъукIэм ди бзэм куэдрэ ущрохьэлIэ:

тхьэ – напэ – тхьэнапэ «икона»
тхьэ – лъэIу – тхьэлъэIу «праздничная трапеза как приношение богу

за что-либо».
Псалъэм япэ Iыхьэр тхьэ –кIэ къыщIидзэуи щыIэщ:
Тхьэншагъэ – «безбожие»
Тхьэншэ – «безбожник»
Тхьэпэлъытэ – «богоподобный»
ТхьэрыIуапIэ – «место, где собирался народ для суда над кем-либо».
Тхьэшхуэ – «главный Бог»
ТхьэрыIуэ – «клятва»

1 Шагиров А.К. Этимологический словарь адыгских (черкесских) языков. - М., 1977. - С. 146.
2 Къумыкъу Мамдухь къызэрыджи1амк1э.
3 Ногма Ш.Б. Филологические труды. Т.1. - Нальчик, 1956. – С. 224.
4 Урыс Хь.Щ. Адыгэбзэм и тхыдэ. - Налшык, 2000. - С. 51.
5 Щам дэт Адыгэ Хасэ» календарь» 1983.

ЕТIУАНЭ IЫХЬЭ

Пасэ зэманым къагъэсэбэпу щыта мазэцIэхэмрэ
ди зэманым къагъэсэбэпхэмрэ

 КъуэкIыпIэмкIи къухьэпIэмкIи щыпсэу лъэпкъ куэдым игъащIэми
къадокIуэкI гъэм и пэщIэдзэу езыхэм махуэ гуэр ягъэувыжауэ. Ар тещIыхьа-
уэ щытынкIэ хъунущ диным хигъэщхьэхукIа махуэуи, тхыдэ къэхъугъэм е
цIыхушхуэ гуэрым и цIэм епхауи, н.къ.

 Дунейм и щытыкIэхэм набдзэгубдаплъэу кIэлъыплъ адыгэхэм гъэм и
пэщIэдзэу къыхахар гъатхэр къыщихьэ – Гъэрэ ЩIырэ щызэхэкI «день ве-
сеннего равноденствия» – махуэрт. Иджырей ди бжэкIэмкIэ ар мартым и 21-
22-м хуозэр. Абы и деж илъэсыщIэр къихьауэ ялъытэрт, гъэрэ щIырэ зэхэ-
кIащ, «зимняя пора сменилась летней» жыхуаIэри арат. А махуэм ехьэлIа-
уэ нэщэнэ зыбжанэ ди бзэм къыхэнауэ лъэпкъым къыдогъуэгурыкIуэ:

 Гъэрэ щIырэ щызэхэкIым деж уэсыр ебэкIмэ, гъатхей мэхъу, уэфIыр
текIуэмэ, гъэфI мэхъу жаIэрт. «если в день весеннего равноденствия много
снега, то весна будет холодной, а если хорошая погода побеждает, то год бу-
дет хорошим».

 Гъэрэ щIырэ щызэхэкI махуэм шэджагъуэ пщIондэ уаеу, жьапщэу
щытрэ шэджагъуэ нэужьым уэшх тIэкIу къешхрэ дыгъэ къепсыжмэ, «гъэр
гъэфI хъунущ» жаIэрт. «Если в день весеннего равноденствия до полудня
погода будет ненастной, а после полудня засветит солнце и пойдет легкий
дождь, то год будет хорошим».

 Гъэрэ щIырэ щызэхэкI махуэм уи унэ къихьам и Iуэхум уи Iуэхури
ирокIуэ жаIэрт. «В день весеннего равноденствия у тебя дела пойдут также,
как дела, пришедшего в твой дом».1

 Пасэрей римлянхэм илъэсыр зэрагуэшу щытар мазипщIщ икIи илъэ-
сыщIэр къызэрызэIуих мазэу ябжыр мартырт. Римлянхэр мажусий диным
итти, я тхьэхэм я цIэхэр мазэхэм фIащащ. Япэ мазэм фIащащ зауэм и тхьэу
къалъытэ Марс и цIэр, ар урысыбзэм марту къыхыхьащ.2

 Адыгэхэм а мазэм щхьэкIэ, уэдыбэ, Iутыжыгъуэ, мазэхъуанэ, гъат-
хэпэ фIэщыгъэцIэхэр къагъэсэбэп.3

Уэдыбэ – уэд «худой», тощий» / Лы щIагъуэ зытемылъ цIыху, псэущ-
хьэ. Бэ – «много».

IутIыжыгъуэ – IутIыж «пасха (праздник), разговение. / Чристэн ди-
ным епхауэ адыгэхэм гъатхэпэм ящIу щыта гуфIэгъуэ дауэдапщэ; махуэшхуэ.
Гъуэ – «время, пора».

1 Гъук1эмыхъу А., Къардэнгъущ1 З. Адыгэ псалъэжьхэр. - Налшык, 1994. - С. 275.
2 «Уэр папщ1э» журнал №1. Налшык, 1997. Н.30.
3 Маф1эдз С. «Адыгэ хабзэ» Налшык, 1997. Н. 305-307.

Мазэхъуанэ – жьы. февраль / ЩIымахуэ шылэм къыкIэлъыкIуэ мазэ.1
Гъатхэпэ – гъатхэ “весна” пэ “начало”
Мы псалъэ къэхъукIэм адыгэбзэм куэдрэ ущрохьэлIэ.
Щапхъэ: бгыпэ
Саур уанэр тIасхъэ ищIри
Бгыпэм и шыр щилъэхъащ.
 бжьэпэ
Махуэгъэпс бжьэпэм къыкIэлъыплъыжурэ
И бий исахэмкIэ фIэхъус къигъанэт.2
 Иужьрей зэманым нэхъыбэу къагъэсэбэпыр “гъатхэпэ” псалъэращ.

Гъэрэ щIырэ щызэхэкIам къыщыщIэдзауэ япэ махуэ тIощIрэ пщIым зэреджэр
аращ. КъызэрытфIэщIымкIэ, “гъатхэпэ” жыхуиIэр адыгэ календаркIэ (маху-
эгъэпскIэ) дызэджэм щынэхъыжьщ. Сыту жыпIэмэ, Нэгумэ Шорэ и тхыгъэ-
хэми хэтыр а мазэцIэращ:

 “г а т х а пе м а з h – март.
 Совр. “гъатхэпэмазэ – март,
 букв. “весны начальный месяц”3

гатхапе – гъатхэпэ “начало весны”
мазh – мазэ.

 Гъатхэпэ – начало весны / гъатхэм и пэр, щыщIидзэр.
1. Нэгумэм гъ макъыр къигъэлъэгъуэн папщIэ, г диакритическэ да-

мыгъэ ( ) щIыгъуу къегъэсэбэп.
2. Макъзешэ э-м нэмыщI, хьэрфзешэ е-м макъ йэ-р къикIыу щытщ:

гатхапе – гъатхэпэ.
3. Урыс хьэрфхэм нэмыщI, Нэгумэм и азбукэм хэтщ хьэрф h-р, зэм

макъзешэ э, зэм ы, зэми макъ дэкIуашэ h къикIыу. гатхапе мазh псалъэм хэт
h-м макъзешэ э къегъэлъагъуэ.4

Адыгеибзэм и псалъалъэм итыр «март» фIэщыгъэцIэращ:
Март – март. / МэзацIэ. Календарнэ илъэсым и ящэнэрэ маз.
Щапхъэ: Мартым и 8-р – дунаим тет псэокIо лэжьакIо бзылъ-

фыгъэмэ ямаф.5
1983 гъэм Щам къыщыдэкIауэ щыта адыгэ календарым «гъэтхапэ»

псалъэм ущрохьэлIэ.6
ЗэрыгурыIуэгъуэщи, Сириеми Тыркуми щыпсэу адыгэхэри гъэм и

ещанэ мазэм зэреджэри аращ.

1 Адыгэбзэ псалъалъэ. - М., 1999. - С. 507.
2 Захохов Л. Щоджэнц1ык1у Алий и бзэм и псалъалъэ. - Налшык, 1975. - С. 37.
3 Ногма Ш.Б. Филологические труды. – Т.I . - Нальчик, 1956. - С. 146
4 Урыс Хь.Щ. Адыгэбзэм и тхыдэ. - Налшык, 2000. – С. 206-208. (по каб. как в книге).
5 Хатанов А.А.; Керашева З.И. Толковый словарь адыгейского языка. - Майкоп, 1960.
С. 406-407.
6 «Щам дэт Адыгэ Хасэ» календарь. 1983.

Гъатхэпэ мазэм, ищхьэкIэ къызэрыхэдгъэщащи, илъэсыщIэр къохьэ.
А махуэшхуэм ирихьэлIэу мафIэщхьэтыхь (мафIащхьэ- очаг», / жьэ-

гупащхьэ, унагъуэтыхь – «подарок, дар»-) адыгэхэм ящIырт, «гъэмкIэ,
унагъуэмкIэ фIыщ, – жаIэрти. А махуэм и пщэдджыжьым уэлбанэу, уфауэ
нэху къекIрэ, шэджагъуэ нэужьым дыгъэ къепсыжмэ, цIыхухэр гуфIэрт,
«гъэмрэ щIымрэ зэзауэри гъэр текIуащ»,- жаIэрти. ИлъэсыщIэ къихьар арат
мафIэщхьэтыхь щIащIри. Адыгэ унагъуэхэр зэрыхуэщIа елъытауэ, абыхэм
мафIэ дэлъ къудей мыхъуу, щыпщафIэу, лэгъуп IэмпIэ щызэфIадзэу жьэгу
дапщэ яIэми, абы я бжыгъэ мафIэщхьэтыхь ящIырт.

Пасэрей адыгэ унагъуэхэр унагъуэшхуэу псэууэ апхуэдэт. Абыхэм зы
мафIэщхьэтыхь фIэкIа ящIыртэкъым. Ауэ зэкъуэшхэр зэхэкIамэ, абы дэтхэнэ
зыми мафIэщхьэтыхь щхьэхуэу ищIырт.

ИужьыIуэкIэ Iэщым и пIэкIэ джэд яукI хъуащ, абы щхьэкIэ мафIэщ-
хьэджэд, «МафIэщхьэджэд» – жертвенная курица, Гъатхэр къызэрихьэм
и щIыхькIэ гъэрэ щIырэ щызэхэкI пщыхьэщхьэм яукI джэд»,1 – жаIэу
къаублащ.

Гъэрэ щIырэ щызэхэкI жэщым унагъуэм ису хъуар жейртэкъым.
Ужейуэ илъэсыщIэр къибгъэхьэныр мыфIу ялъытэрт. ИлъэсыщIэм щхьэкIэ
Iэнэ къащтэрт. Абы Iэмал имыIэу хьэлджей жыхуаIэм хуэдэ хъыршынищ
телъын хуейт. Абы инэмыщIауэ мафIэщхьэтыхьу яукIам щыщ лы гъэва Iэнэм
телът. Унагъуэм, лъэпкъым я нэхъыжьыр хъуахъуэрти, махъсымэ («буза»)
фалъэ яIэтырт, гъэр гъэ угъурлы яхуэхъуну тхьэм елъэIуу. ТхьэлъэIу шхыныр
зыIуагъэхуа иужькIэ унагъуэм унэ гуащэм дэ яхуигуэшырти, псори дэ къегъ-
эжэх джэгурт. Абы щхьэкIэ чий щабэ е пхъэмбгъу блыным ираупсейрти,
псоми я дэ зырыз абы къраутIыпщхьэхырт.

Зыгуэрым и дэ унэ лъэгум илъхэм ящыщ еIусамэ, ар абы къихьэхуауэ
ябжырт. Мыр джэгукIэм къыщымынэу икIи гъэунэхупIэт. Адыгэхэм къа-
щыхъурт, а гъэрэ щIырэ щызэхэкI жэщым дэ нэхъыбэ къэзыхьэхуам и Iуэхур
а илъэсым сыт и лъэныкъуэкIи зэпэщыну. ДжэгукIэм дихьэхахэр зэпеуэу,
зэманыр псынщIэу кIуэрт.

Пщэдджыжьым нэхулъэ къыщищIым и деж, нэхъыжьхэм сабийхэр
псы ежэхым ягъакIуэрт; "кхъуэмрэ дыгъужьымрэ мы илъэсыщIэм псым зы-
хамыгъэпскIыхь щIыкIэ зывгъэпскI", жаIэрти. Абы сабийхэм я узыншагъэр
игъэбыдэну, я узыфэхэр якIэригъэхуну ялъытэрт. Муслъымэн диныр къащта
иужькIэ, гъэрэ щIырэ щызэхэкIым и деж псым дзэндзэныпскIэ еджэ хъуащ. А
псыр зэрыхъущхъуэм зыми шэч къытрихьэртэкъым, ауэ дэ къегъэжэх джэгу-
кIэр щыIэжакъым.

1 Адыгэбзэ псалъалъэ. - М., 1999. - С. 510.

Гъатхэпэ мазэм щIалэгъуалэм хъуромэ «Хъуромэ – жьы. рождест-
во /  Чристэн диным щитам адыгэхэм Христос къыщалъхуауэ къалъы-
тэу, ягъэлъапIэу щыта махуэ».1 – ящIырт.

Нэхъыжьхэм ещхьу, щIалэгъуалэм къуажэр къызэхакIухьырт. Мыбы
щыгъуэу хуагъэфащэ хъуромашэ ящIу щыщытари. ЩIалэгъуалэм матэкIэ
тхьэлъэIу шхын къыхахырт. А псори зыщIыпIэ щызэхуахьэсырти япщэфIырт,
Iэнэ яухуэрти зэхэст.

Хъуромэ зыщIхэм мыхьэнэ иIэу къыщIэкIынут щIалэгъуалэ фIэкIа зэ-
рыхэмытым. Лъэпкъ куэдми гъатхэмрэ щIалэгъуалэм я джэгу-гушыIэмрэ зэ-
пыщIауэ ялъытэ, гуфIэгъуэм, тхьэлъэIум щIалэгъуалэр нэхъыбэу хэтыхункIэ,
насыпыр нэхъыбэ хъуну ябж. Абы и лъэныкъуэкIэ адыгэхэр адрейхэм къащ-
хьэщыкIыу щытагъэнукъым.

Ди зэманым хъуромэр сабий джэгукIэхэм ящыщ зыуэ къэнащ.
А тхьэлъэIухэм къищынэмыщIа, адыгэхэм Iэтауэ ирагъэкIуэкIыу щытащ

Джор тхьэлъэIур. (Тхьэ – «бог». лъэIу (ын) – «просить»). Мы тхьэлъэIум щы-
зэхэзэрыхьащ мажусий динымрэ чристэн динымрэ ехьэлIа Iуэхугъуэхэр.

Гъэрэ щIырэ зэхэкIа иужькIэ, щIалэгъуалэм гуахъуэм ещхьу пхъэ
дыкъуакъуэм хьэуазэ е гъупщ Iэгуэ нэхърэ мынэхъ мащIэу фIыуэ зэкIуэцIаIуан-
тIэрти дапхэрт. ИтIанэ, ахэр а гъэм гъавэ зытращIэну губгъуэм яхьырти щы-
хатIэрт. Пхъэмрэ мэкъу IуэнтIамрэ узэхуеплъмэ, чристэн жорым ещхь хъурт.
Ауэ тхыдэм уриплъэжмэ, а жорым и лъабжьэр мажусий диным хуокIуэж.
ЩIалэгъуалэм джорхэр губгъуэм щагъэува нэужь, тхьэлъэIум щIидзэрт. Абы
и мыхьэнэ нэхъыщхьэу щытыр гъавэ зытращIэну губгъуэм щIалэгъуалэр зэ-
рыщыджэгурт.

Дунейр хуабэ къызэрыхъуу, нэхъыжьхэр тхьэм и губгъуэкIэ зэджэм
кIуэрти, тхьэлъэIушхуэ къызэIуахырт. Абы IутыжкIэ («пасха (праздник);
разговение») еджэрт. Тхьэм и губгъуэр тхьэлъэIупIэу арат. / «место, где
собирался народ для молитвы».2

Зигу Iей илъыр абы ихьэ хъунутэкъым. А губгъуэм пщIэшхуэ хуа-
щIырт. Абы и щыхьэтщ пхъэрым яIэщIэкIыу лIыукI а губгъуэм ихьам зыми и
гугъу имыщIыу зэрыщытар.

Iутыж тхьэлъэIум ипэ къихуэу адыгэхэр нэщIу, шхын зэхэгъэж ящIу
щытащ. А нэщIыр зэфIэкIыхункIэ цIыхухэм кхъуей, гъэшхэкI фIэкIа нэгъуэщI
зыIуагъахуэртэкъым.

Iутыж тхьэлъэIур щекIуэкI махуэм цIыхухэм я щыгъын нэхъыфIхэр
ящыгъыу тхьэм и губгъуэм кIуэхэрт. Унэгуащэхэм абы тхьэлъэIу шхын
щIэщыгъуэхэр яхьырт. А махуэм щIалэгъуалэр къафэрт, джэгурт. Псом хуэ-
мыдэу мыхьэнэшхуэ хуащIырт ини цIыкIуи удж хъурейм зэрыхэтым. Дунейр
уэфIмэ, уджым хэтхэр тхьэм и губгъуэм икIырти, щIалэгъуалэм джорхэр зы-

1,2 Адыгэбзэ псалъалъэ. - М., 1999. - С. 744.

хатIа гъавэ щIапIэм кIуэрт. Уджыр тхьэлъэIу ерыскъыр хьэзыр хъухункIэ
екIуэкIырт. ТхьэлъэIум сыт хуэдэ шхыныгъуэ къыщамыIэтами, Iутеж Iэнэм
телъын хуейт джэдыкIэ гъэварэ хьэлджейрэ. Тхыгъэхэм зэрыхэтымкIэ,
хьэлджейм сурэт гуэрхэр тетт, щыуэ зэбгъурыту. Ауэ а сурэтхэр зищIысыр
ямыщIэу къэнащ.

ЦIыхухэр шха иужькIэ джэгухэр, уджыр зэхаублэрт.
БлэкIа лIэщIыгъуэм и кIэхэм щыгъуэ, адыгэхэм къахэнауэ яIащ Iуты-

жымрэ джор джэгумрэ къыдэхуа зыгуэрхэр.1
Гъатхэпэ мазэм илъэсыщIэр кърагъыхьэми, тхьэлъэIу зэмылIэужьыгъуэ-

хэр ящIми, мы мазэм цIыхухэр зэхуэгуапэу, гъатхэ махуэ зэрытехьам щхьэкIэ
зэкIэлъыкIуэрэ зэхъуэхъухэу къэгъуэгурыкIуащ.

ЕплIанэ мазэр, апрелыр, «априкус» латин псалъэм къытекIащ –
«дыгъэм къыщигъэхуабэ» жиIэу арат. А мазэм Римым гъатхэр къыщихьэрт.2

Илъэсым и еплIанэ мазэм адыгэхэр мэлыжьыхькIэ йоджэ.
Аращ иужькIэ къызытекIари мы псалъэжьыр: «Апрелыр мэ-

лыжьыхьщ» / «апрель – могильщик старых овец».
Абы къищынэмыщIа, жиIам трамыгъуэтэж цIыхум щхьэкIэ «Мэ-

лыжьыхь мазэу зызэрехъуэкI / “Переменчив, как апрель месяц” – хужаIэ.3
Хуэбгъэфащэ хъунущ, мы мазэм мэлыжьыхь мазэкIэ еджэу япэ къыщI-

эзыдзар Iэщыхъуэхэр арауэ. А Iэщыхъуэ дыдэхэр апрелым нэгъуэщIу еджэу
щытащ – мэллъхуэгъуэ мазэ.

Сирием, Тыркум щыпсэу адыгэхэми а псалъэращ къагъэсэбэпыр.4
А мазэ дыдэм щхьэкIэ, ди нэхъыжьхэм языхэзхэм жаIэу урохьэлIэ –

хакIуэ утIыпщыгъуэ. Ауэ нэхъыбэр апхуэдэу зэджэу щытар гъатхэкIэ «май»
мазэращ.5 Абыхэм къыщхьэщыкIыу, Нэгумэ Шорэ и тхыгъэхэм къыщихьыр
нэгъуэщI псалъэщ:

«гатхекумазh – апрель. / гъатхэм ику.
 Совр. «гъатхэкумазэ – апрель.
 букв. «весны средний месяц».6

Мы мазэм удзыпэ къэхъеигъуэкIи еджэрт. «Удзыпэ – первые ве-
сенние травы / Гъатхэм япэу къэкI удз.

 Щапхъэ: Удзыпэ къехьэжьэгъуэ. Удзыпэ къэхъеигъуэ.
Мыбы и деж жьы дыдж къепщэу ялъытэрт. Абы щхьэкIэ пхъэщхьэ-

мыщхьэ жыгхэм бащкIэ еуэрт: «Ди тхьэ, пкъырыгъэзагъэ»,- жаIэурэ. Зэ-
ралъытэр арат, апхуэдэу ящIмэ, пхъэщхьэмыщхьэр бэгъуэну.

1 Маф1эдз С. Адыгэ хабзэ. - Налшык, 1997. - С. 320-324.
2 «Уэр папщ1э» ж. №1. - Налшык. 1997. - С. 31.
3 Карданов Б.М. Кабардинско-русский фразеологический словарь. - Нальчик, 1968. - С.68.
4 «Щам дэт Адыгэ Хасэ» календарь. 1983.
5 «Адыгэ хэку» ж..№1. Налшык, 1996. н. 38.
6 Ногма Ш.Б. Филологические труды. - Т. I. - Нальчик, 1956. - С. 146.

Мэлыжьыхь (апрель) мазэм удзыпс зэутх тхьэлъэIури хеубыдэ.  Ар
къыщыдахыр уэшхыр теужа нэужьщ. Абы щхьэкIэ удзыщIэ къэхъеяхэм щыщ
уэшхыпсым хэлъу фалъэкIэ зэхащIэрти, ар кърахьэкIыурэ гуэщ дурэшхэм,
гуэнхэм ираутхырт.

Япэу уафэ щыгъуагъуэкIэ: «Уафэр гъуагъуэмэ, щхьэж и гуэн йоуэж»
«Если гром грянет, каждый стучит в свой амбар» жаIэурэ гуэнхэм гъавэр из
хъужыну хъуахъуэурэ еуэрт, ерыскъыншэ мыхъуну тхьэм елъэIурт.

Мэлыжьыхь (мэлы + хьы + жьы) мазэм икухэм ирихьэлIэу, вакIуэдэкI
(«ВакIуэдэкI – выход на пахоту») тхьэлъэIур ящIырт. (ар иджы апрелым-
рэ маймрэ щызэблэкIым хуэзэу къыщIэкIынущ).

Абы ехьэлIащ мазэцIэ – ВэнгъуэкIэ «конец весенней пашни» –
жыхуаIэри: вэныр щаух, вэгъуэм и кIэм щынэс зэман къызэрыкIыр.

Абы и щыхьэтщ «Сэтэнейр къэщхьэлъэмэ, гъунэ йомылъэж / «Если
лабазник поспевает, то уже наступил конец весенней пашни» – жыхуиIэ
псалъэжьри.

Адыгэхэр вакIуэ щыдэкIыну махуэр гъубжу е бэрэжьейуэ трагъахуэр-
тэкъым. А махуитIыми Iуэху къепхьэжьэну зэрымыщIагъуэр дэтхэнэ зыми
ищIэрт.

Адрей тхьэлъэIухэм хуэдэу, вакIуэдэкI тхьэлъэIур кIыхьлIыхьтэкъым.
Жылэдэсхэр псори гъубгъуэм кIуэрти, тхьэрыкъуэф Iэнэ («стол из лопуха»)
яухуэрт, махъсымэ («буза» – кабардинский национальный хмельной на-
питок) фалъэ къаIэтырти хъуахъуэрт; вагъэ угъурлы яIэну, узыншагъэкIэ вэн-
сэныр зэщIалъхьэну. Губгъуэм къыдэкIахэм ини цIыкIуи вакIуэ мэжаджэм щыщ
зыIуагъахуэрт. Къафэ, джэгу хэттэкъым. Ауэ выгу зэщIэщIахэр («арба»),
пхъэIэщэхэр («плуг, соха»), къитхъхэр («борона») утыкум ирагъэуэрти,
балигъхэм псоми я блыпкъхэр зэрагъэубыдырти, удж хъурей ящIырт. Ар зэ-
рызэфIэкIыу вакIуэ кIуэ цIыхухъухэр («пахарь») Iуэхум еужьэрэкIыу щIад-
зэрт. Абыхэм пщыIэхэр ягъэувын хуейт, пхъэIэщэхэм кIэлъыплъыжыпхъэт,
къыкIэлъыкIуэ махуэм техьэулеикI щымыIэу лэжьыгъэм щIадзэн хуэдэу.

ВакIуэ дэкIхэм дэтхэнэ зыми и хьэсэр зэщIилъхьакIэ зэфIэкIыртэкъым.
Абы я хьэблэ дэс фызабэхэм, зеиншэхэм, къадэIэпыкъун зимыIэ лIыжь-
фызыжьхэм я Iыхьэхэри хуавэрти хуасэжырт. Абыхэм къищынэмыщIа, зи
хьэсэ зымыуха пхъэIэщэ закъуэ губгъуэм къранэтэкъым, къыкIэрыхуам и
вагъэр псоми здаухырт.

Мис апхуэдэу тхьэлъэIухэр мы мазэм ящIыу щытащ.
Мэлыжьыхь (апрель) мазэм ехьэлIауэ ди бзэм псалъэжь зыбжанэ

хэту урохьэлIэ: Апрелым и махуибл мэкъу Iэмбатибл хуэгъэтIылъ / «К семи
дням апреля припаси семь охапок сена».

 Апрелыр лал шхыгъуэщ / «В апреле принято кушать много мяса».
 Апрелым и бгъум гуахъуэр пкIэм драдзеиж / «Девятого апреля вилу

забрасывают на крышу».

Апрелым гуэнибл я лъапэ гъуанэ мэхъу / « В апреле пустеют семь амбаров».
Етхуанэ мазэр, майр (накъыгъэр), римлянхэм я тхьэ Майа и цIэм

къытекIащ.1
Мы мазэм ехьэлIауэ адыгэхэм фэщыгъэцIэ зэхуэмыдэхэр къагъэсэбэп.

Япэу къэтхьынщ Нэгумэ Шорэ и лэжьыгъэм къыщигъэлъагъуэ псалъэр:
«гатхекемазh – май. «гъатхэм и кIэ мазэ».

 Совр. «гъатхэкIэмазэ – май
 букв. : «весны конечный месяц».2
ИщхьэкIэ къызэрыдгъэлъэгъуащи, Нэгумэм гъ макъыр къигъэлъэгъуэн

папщIэ, г диакритическэ дамыгъэ ( ) щIыгъуу къегъэсэбэп . г . ЕтIуанэрауэ , е
макъымкIэ э къегъэлъагъуэ: г а т х е к е м а з h.

Ещанэрауэ, макъ пIытIа (абруптив) кI-р къегъэлъагъуэ к диакритиче-
скэ дамыгъэ тету: к.

Иджырей аффрикатэ дж, ч, чI –хэм я пIэкIэ (Аффрикатэхэр лIэ-
ужьыгъуитI мэхъу, япэм бзэм хэтауэ иджыреибзэм спирантхэм хуэкIуэжа-
хэмрэ гъ, к, кI – хэм къатехъукIахэу зызыужьхэмрэ) Нэгумэм и лэжьыгъэм
хэтыр ахэр къызытекIыжа макъ дэкIуашэ къыщиуд гъ,к, кI –хэрщ:

Щапхъэ: г а н h – гъанэ (джанэ); к а с а – кIасэ (чIасэ); г а т х е к е –
гъатхэкIэ ; г е м и д а – джэмыдэ.3

 ЕплIанэрауэ, хьэрф h мы псалъэм деж макъзешэ э къыщегъэлъагъуэ.
 Адыгэхэр хакIуэ утIыпщыгъуэкIэ нэхъыбэу зэджэу щытар гъатхэкIэ

мазэрщ. КIахэхэм абы щхьэкIэ вэнгъуэкIэ «конец весенней пашни» жаIэ.4
 Адыгэхэми а псалъэр къагъэсэбэпыу щытащ, ауэ, ди зэманым нэхъы-

бэу жаIэр «накъыгъэ» псалъэращ. Накъыгъэ – «пора цветения»- дунейр
къыщыгъагъэу щыщIэращIэ лъэхъэнэ.

 Накъыгъэ. I. цветок / ижькIэ май мазэм зэреджэу щыта псалъэ. 5

Адыгеибзэм и псалъалъэм итыр «май» псалъэращ: «Май. Гъэт-
хэкIэ маз. Календарнэ мазэмэ ятфэнэрэ.

Щапхъэ: Маим дунаир дахэ мэхъу.
 Маим и 1-рэ мафэр – дунаим тет псэокIалэжьакIомэ ябэнэн кIуачIэ

зыщеплъхэрэ ямэфэкI маф».6
 Иужьрей зэманым адыгейхэми «накъыгъэ» жаIэ. Тыркум щыпсэу

адыгэхэм «mayis» –«май» жаIэ.

1 «Уэр папщ1э» ж. №1. - Нальчик, 1997. – С. 31.
2 Ногма Ш.Б. Филологические труды. - Т. I. - Нальчик, 1956. - С. 146.
3 Урыс Хь.Щ. «Адыгэбзэм и тхыдэ» Налшык, 2000. (по каб. как в книге). –С. 206-209.
4 Адыгэбзэ псалъалъэ. - М., 1999. – С. 525.
5 Адыгэбзэ псалъалъэ. - М., 1999. - С. 525.
6 Хатанов А.А., Керашева З.И. Толковый словарь адыгейского языка. - Майкоп, 1960.
- С. 405

 Сирием, Иорданием щыпсэу адыгэхэм нэхъыбэу къагъэсэбэпыр жъо-
ныгъуакI / вэнгъуэкIэ псалъэращ. Ауэ а мазэм щхьэкIэ «гъатхэкIэ» жы-
зыIи, уэгъу «засуха» жызыIи щыIэхэщ.1

 Уэгъу мазэм «месяц засухи» ехьэлIауэ хъыбар хьэлэмэт Сирием
щыпсэуа Къумыкъу Мамдухь къытхуиIуэтэжащ: Зы жылэ гуэрым пщы къу-
лей гуэр дэст. Абы икъукIэ дахэу дыщэ шыгу иIэт. Зэгуэрым пщым мурад
ещI, абы и уасэр тэмэму къыжезыIэм, шыгур тыгъэ хуищIыну. Хъыбарыр
псынщIэу зэлъащIысащ, цIыхухэри пщым къыхуэкIуэн щIадзащ. АрщхьэкIэ,
дыщэ шыгум и уасэр зыми къыхуэщIэртэкъым.

 Зэман дэкIауэ, пщым деж зы хъыджэбз факъырэ гуэр къыщIыхьэри:
«Уи шыгум и уасэщ уэгъу мазэм уэшх къыщешх махуищ »,- къыжреIэ. Пщым
а жэуапыр игу ирихьащ, дыщэ шыгури хъыджэбзым тыгъэ хуищIащ.2

 Май (накъыгъэ) мазэм тхьэлъэIухэр хиубыдэрт.
 «ТхьэлъэIу.- (тхьэ – «бог» + лъэIу «просить») этн. Праздничная тра-

пеза как приношение богу за что-либо / Тхьэм и фIыщIэу, и Iэмыру ябж ехъу-
лIэныгъэ, къыхэхъуэныгъэ къэхъуахэм е зыщIэхъуэпсхэм щхьэкIэ
ерыскъышхуэ къыщIаIэт» . Абыхэм ящыщ зыт вакIуэкъихьэж тхьэлъэIур.

 «ВакIуэкъихьэж» – (вакIуэ+къихьэж) – праздник, посвященный
окончанию пахоты / Гъатхэ вэнр зэфIэкIа иужькIэ ящI гуфIэгъуэ махуэшхуэ.
ТхьэлъэIум вакIуэ щыIэхэми къуажэм дэсхэми зыхуагъэхьэзырырт. Гъатхэ
лэжьыгъэ хьэлъэр зэщIэзылъхьахэм я пщыIэхэр здэщытар зэщIакъуэжырт,
къыздащтэжыпхъэхэр выгухэм ирагъэзэгъэжырт.

 ВакIуэхэр щыдыхьэжыну махуэр къуажэдэсхэм ящIэрти, пшынауэ-
IэгуауэкIэ абыхэм къапежьэрт. ТхьэлъэIур щекIуэкIыну губгъуэм псори зэгъусэу
кIуэрт. Абы джэгукIэ зэмылIэужьыгъуэхэр щрагъэкIуэкIт. ВакIуэкъихьэж
тхьэлъэIум щыгъуэ махуэ къэсыхункIэ екIуэкI зэхьэзэхуэ, зэпеуэ, зи къарум-
рэ зи Iэзагъэмрэ зыгъэлъагъуэ щIалэгъуалэм нэмыщI, тхьэлъэIур и кIэм щы-
нэблагъэм деж, вакIуэ къикIыжахэм щхьэкIэ шыгъажэшхуэ ящIырт. Ар
тхьэлъэIу губгъуэр къызэрывыхьа вагъэбдзумитхум и щIыб ихуэу щекIуэ-
кIырт. Шыхэр къэзыгъажэр щIалэ цIыкIухэрат. Абы иужькIэ бэнэнкIэ, нэщэ-
нэ еуэнкIэ текIуахэр ягъэлъапIэрт.

 ЗэрыгурыIуэгъуэщи, мыпхуэдэу ехьэжьауэ тхьэлъэIу щекIуэкIынкIэ хъунур
дунейр уэфIу ирихьэлIатэмэт. ВакIуэихьэж тхьэлъэIур уэлбанэу хуэзамэ, зы унагъуэ
гуэрым щащIырт, ауэ ар губгъуэ хуитым хуэдэ хъуртэкъым.

 Еханэ мазэ, июныр, къызытекIамкIэ зэтемыхуэ еплъыкIитI щыIэщ.
Языныкъуэхэм зэрыхуагъэфащэмкIэ, ар римлянхэм я тхьэ Юнонэ и цIэм еп-
хащ. Адрейхэм зэрыжаIэмкIэ, ар зэпхар Рим и япэ консулу щыта Юний
Брутщ.3

1 «Щам дэт Адыгэ Хасэ» календарь. 1983 гъ.
2 Къумыкъу Мамдухь къызэрыджи1эжамк1э.
3 «Уэр папщ1э» ж. №1. Налшык, 1997.н. 31.

Мы гъэмахуэ мазэми адыгэхэм зэхуэмыдэ цIэ фIащащ: гъэмахуэку –
«середина лета», мэкъуауэгъуэ – «время косьбы».

Нэгумэ Шорэ и лэжьыгъэм къыщихьыр:
 «г амахопемазh – июнь.
 Совр. гъэмахуэпэмазэ – июнь.
 букв.: «лета начальный месяц».1

 Нэгумэм и тхыгъэхэм хьэрфзешэ а –м макъ а къикIыуи э къикIыуи
хэтщ. Мы псалъэм гамахопемазh – а-м э къегъэлъагъуэ, г – гъ, h – э, н.къ.

 МафIэдз С. а псалъэращ адыгэхэм къагъэсэбэпу щытауэ къилъытэр.
Адыгеибзэм и псалъалъэм къыщыхьар «июнь» псалъэращ. / Июныр

гъэмэфэ мэзищым апэрэ. Маир икIымэ июным къехьэ.2
Ауэ ди зэманым къэбэрдейхэми, адыгейхэми, Сирием Иорданием щыпсэу

ди лъэпкъэгъухэми нэхъыбэу къагъэсэбэпыр мэкъуауэгъуэ псалъэращ.3
мэкъу «сено» – еуэн «косить» – гъуэ «время, пора»

Мы псалъэ къэхъукIэм адыгэбзэм куэдрэ ущрохьэлIэ:
-гъуэ – суффикскIэ зэман мыхьэнэ зиIэ щыIэцIэ къохъу:
а) глаголым къытекIыу:
 лэжьэгъуэ «время работы»; зыгъэпсэхугъуэ «время отдыха»
б) плъыфэхэм къытекIыу:
 дахэгъуэ «пора красоты»; щIалэгъуэ «молодость»
 ЩыIэцIэм суффикс –гъуэ пыувэу къэхъуа щыIэцIэхэм отвлеченнэ

мыхьэнэ яIэщ:
 унагъуэ – «семья»; хущхъуэгъуэ – «лекарство».
 Гъэмахуэпэ мазэм щхьэкIэ мэкъумэшым пыщIахэм, зэрыжытIащи,

мэкъуауэгъуэ жаIэ. мэкъур нэхъ хъуауэ ялъытэу, щIымахуэм ягъэтIылъынур
щыпаупщIыр гъэмахуэ мазэм и етIуанэ Iыхьэрт. Мэкъур хъуарэ мыхъуарэ
къащIэн щхьэкIэ, жыгейм и пщIащэр къыпачырти ягъэгъурт. Ар гъуэжьыфэ
дахэу, щхъуантIагъэ щIагъуэ щIэмыту гъумэ, мэкъур хъуауэ, щIымахуэ мэкъу-
мылэ бгъэхьэзыр хъуну ялъытэрт. Арагъэнщ мы мазэм мэкъум епхауэ
фIэщыгъэцIэ щIигъуэтари.

 Вагъуэбэр гъавэм къыщыхэплъэу ялъытэр гъэмахуэпэ мазэр арат (ию-
ным и 22-м). Абы и деж махуэр нэхъ кIыхь дыдэу, жэщым и кIэщIыгъуэу
апхуэдэт.

 Вагъуэбэр гъавэм къыхэплъарэ къыхэмыплъарэ пасэрейхэм мыпхуэ-
дэу къащIэт: а махуэм и шэджагъуэм гупкIэ жьауэр хьэм хурикъуркъым, а
жэщым адыгэхэр шэмыгъапцIэ (шэ «молоко» + гъэпцIэн «квасить») («ко-
роткая летняя ночь») жэщкIэ йоджэ.

1 «Ногма Ш.Б. Филологические труды. – Т. I. - Нальчик, 1956. - С. 146.
2 Хатанов А.А., Керашева З.И. Толковый словарь адыгейского языка. - Майкоп, 1960.
- С. 258.
3 "Щам дэт Адыгэ Хасэ" календарь 1983 гъ.

НэгъуэщIу жыпIэмэ, Вагъуэбэр гъавэм къыщыхэплъэ махуэм и шэджа-
гъуэм ныбжьыр нэхъ кIэщI дыдэщ, абы и жэщым шэ зэрадзар пцIэну, шху
хъуну хунэсыркъым.

Вагъуэбэр гъавэм къыщыхэплъэм нэгъуэщI нэщэнэхэри епхат. Псалъэм
папщIэ, а лъэхъэнэм уафэгъуагъуэ уэшх («дождь с громом») нэхъыбэрэ
къошх, щыблэ («молния») мауэ. Вагъуэбэр гъавэм къыхэплъамэ, гъавэм,
нартыхум зреч, щынэм и лым къэуат къыщIохьэ, мае мэхъу, къэб къуэпсым
зедз. Абы щхьэкIэ къуажэхьхэри щыIэт:

 Вагъуэбэ ежьэ тхьэмпэ бгъуэжь.
 Тхьэмпэ бгъуэжь ежьэмэ, къуэ, къуэ хъуреищ къегъуэт.1
 Мэкъуауэгъуэ мазэм тхьэлъэIу апхуэдэу епхауэ щытауэ нэхъыжьхэм

ящIэжыркъым. Ауэ дунейр уэгъу хъуамэ, хьэнцэгуащэ кърашэкIырт.
-«хьэнцэгуащэ – жьы. обрядовая большая кукла, которую, кото-

рую носили по селу во время засухи и обливали водой, надеясь, что это
поможет вызвать дождь. Хьэнцэ «деревянная лопата»; гуащэ:

1. «княгиня» 2. «свекровь» 3. «кукла».
 Абы нэхъыбэу хэтыр цIыхубзхэмрэ сабийхэмрэщ. Хьэнцэгуащэм и

«IэблитIыр» яIыгъыу кърашэкIт, мы псалъэхэр жаIэуэрэ:
 Хьэнцэгуащэ зыдошэрэ,
 Ялыхь, уэшх къегъэщэщэх.
 А псалъэхэр къытрагъазэурэ куэдрэ жаIэ. Мыбы и лъабжьэри мажусий

диным къыщожьэ. Чристан диным адыгэхэр щихьам щыгъуэ а мажусий
тхьэлъэIум щихъ Ялий (Илья) жыхуаIэр хэту щытащ, иужькIэ муслъымэн
диныр къыщащтэм, абы Алыхьталэм и цIэр хагъэхьащ.

Хьэнцэгуащэ тхьэлъэIум щыгъуэ шапсыгъхэм хьэнцэгуащэр псы ежэ-
хым халъхьэрти уэшх къешхыхукIэ къыханэрт. Къэбэрдейхэм хьэнцэгуащэр
къуажэкум щыхатIэрти, удж иращIэкырт. КIахэ адыгэхэм хьэнцэгуащэ
къыщрашэкIкIэ Iэмал имыIэу шэ зэраз кхъузанэм кхъуей хьэбыкъуэрэ хуп-
цIынэ е тхьэв илъу тIэкIурэ илъу къыздрахьэкIырт. Уэшх нэхъыбэу кърагъэ-
шхын щхьэкIэ, хьэнцэгуащэ къезышэкIхэм хьэндыркъуакъуэ хуэпауэ къы-
щыздрахьэкIи щыIэт.

Уэшх кърагъэшхын щхьэкIэ нэгъуэщI Iэмалхэри къагъэсэбэпт. Псы-
хэдзэ ящIырт, мывэ цIыкIухэм ебжурэ ахэр псым, архъуанэм хадзэрт, тхьэлъэ-
Iуу Iэщ фIыцIэ яукIыурэ абы и фэр къуажэм и хъуреягъкIэ губгъуэхэм къыщ-
ралъэфэкIырт. Ахэр ящIэмэ, уэшх къешхыну ялъытэрт.

 Гъэмахуэр уэгъу нэужькIэ апхуэдэ тхьэлъэIу мыдрей гъэмахуэ мазэ-
хэми ящIырт.2

 Ебланэ мазэ июлыр Юлий Цезарь и цIэм епхащ.  А мазэм дзэпщ
цIэрыIуэм и цIэр фIащащ, Цезарь дунейм ехыжыным зы илъэс иIэу.3

1 «Адыгэ Хэку» журнал №1. - Налшык, 1996. - С. 38-39.
2 Маф1эдз С. Адыгэ хабзэ. -  Налшык, 1997. - С. 337-339.
3 «Уэр папщ1э» журнал №1. Налшык, 1997. н. 31.

Адыгеибзэ псалъалъэм итыр «июль» псалъэращ:
«Июль. МэзацIэ. Июлыр гъэмэфэ мэзищым агурэ маз. Июныр зи-

кIыпIэ июлыр къехьэ».1
 Адыгэхэм а мазэм щхьэкIэ цIывыгъуэ мазэ, иныкъуэм дежи бадзэуэ-

гъуэ жаIэрт. Мы тIури зэхьэлIар Iэщ зехуэныр арат. Ди зэманым адыгейхэми
къэбэрдейхэми къагъэсэбэпыр бадзэуэгъуэ псалъэращ. Сирием, Иорданием,
Тыркум щыпсэу ди лъэпкъэгъухэми аращ а мазэм зэреджэр.

Бадзэуэгъуэ – бадзэ – уэ – гъуэ «самый жаркий период лета».
Мы псалъэ къэхъукIэр куэдрэ адыгэбзэм къегъэсэбэп (еплъ «мэкъуауэ-

гъуэ»).
 Нэгумэ Шорэ и тхыгъэхэм ущрохьэлIэ гамахокумазh псалъэм («лета

средний месяц» / гъэмахуэм ику).2

Июлым икухэм деж гъэмахуэ шылэр къохьэ. (июлым и I7-м щыщIэдза-
уэ августым и 25-м нэсыху). Дунейр нэхъ щыхуабэ дыдэщ, кIэщIу жыпIэмэ,
бадзэуэгъуэщ.

 Бадзэуэгъуэ мазэм деж мэкъумэшыщIэхэр хуэсакъыу кIэлъыплъырт
хьэми, мэшми, гуэдзми щхьэлъэфIей химыщIэным.

Апхуэдэр къэхъуамэ, «Хьэрэт сымаджэщ»,- жаIэрти, тхьэлъэIу
ящIырт. Хьэрэтыр къэкIыгъэхэм яIэ узыфэхэм я тхьэу арат.

 ТхьэлъэIум хэтхэм къэкIыгъэхэм яжьэпс ираутхырт. Абы сабийхэри
балигъхэри хэтт. Зэралъытэр арат: Хьэрэт сымаджэ хъуащ, ар узыншэ хъуж-
мэ, мэшым щхьэлъэфIейр хэкIыжынущ. Арат яжьэпсыр щраутхкIэ къэкIыгъэ-
хэм «Ялыхь, Хьэрэт гъэхъуж»,- щIыжаIэр. Ар зэфIэкIа иужькIэ хьэсэ гъунэм
деж тIысхэрти, хъуахъуэурэ махъсымэ ефэрт, ерыскъы къащтар зыIуагъахуэрт.
ИтIанэ тхьэлъэIум хэта щIалэ цIыкIухэр къызэдагъажэрт, абы щыгъуэми
языныкъуэхэм Хьэрэт и цIэр фIащауэ, адрейхэм щхьэлъэфIей я цIэу. Дауи,
Хьэрэт зи цIэхэр къатежын хуейт. Мы тхьэлъэIур япэ дыдэ С. Раскинэ I940
гъэм шапсыгъхэм я деж щитхыжыгъащ. А тхьэлъэIур зыщIэжыр шапсыгъхэм
я закъуэщ, адыгэхэм куэд щIауэ ар ящIаъым. Мы тхьэлъэIум гъэщIэгъуэну
хэлъыр – яжьэпсыр, пэж дыдэу, къэкIыгъэ сымаджэ хъуам зэрихъущхъуэрщ.
Абы щыхьэт тохъуэ иджырей мэкъумэш щIэныгъэри.

Ауэ, Хьэрэт псалъэр тхыгъэхэми, IуэрыIуатэми къызэрыхэщыжыр
мащIэ дыдэущ.3

Еянэ мазэм, августым Рим и император Октавиан Август и цIэр фIащащ.4
 Адыгеибзэ псалъалъэм итыр а фIэщыгъэцIэращ: «Август.-/ Календарь

илъэсым ияенэрэ мазэм ыцI.

1 Хатанов А.А., Керашева З.И. Толковый словарь адыгейского языка. - Майкоп, 1960.
- С. 258.
2 Ногма Ш.Б. Филологические труды. – Нальчик, 1956. – С.146.
3 Маф1эдз С. Адыгэ хабзэ. - Налшык, 1997. - С. 340-341.
4 «Уэр папщ1э» журнал №1. - Налшык, 1997. - С. 31.

Августыр гъэмэфэ мэзищым ящэнэрэ. Августыр гъэмэфэкIэ маз».1
Къэбэрдейхэми адыгейхэми ди зэманым къагъэсэбэпыр «шыщхьэIу»

псалъэращ. Ди деж здрахауэ, ди лъэпкъэгъу Сирием, Иорданием щыпсэухэми
жаIэр аращ. Абыхэм зэрыжаIэмкIэ, шыщхьэIу мазэм удзхэр мэгъуж, щIыми
бжьыхьэмэ къыхихын щIедзэ.2

 «ШыщхьэIу» псалъэм къикIыр нэсу убзыхуакъым. Нэхъыжьхэм зэ-
рыхуагъэфащэмкIэ, ар шыр, и щхьэр ищIу зэрызэбэдзауэм, жьы зэрызыщI-
игъэхум къытекIащ.

Псалъэр зэрызэхэт IыхьэкIэ зэпкърыпхрэ уеплъми и мыхьэнэр гурыIуэ-
гъуэкъым: шы «лошадь»; щхьэIу : I. Передняя часть национального головного
убора невесты / нысащIэм щхьэратIагъэ хабзэ пыIэм и щIэм и гупэ лъэныкъуэ.

 2. обочина / щызекIуэ хабзэ щIыпIэхэм я гъунэгъу дыдэ щIыпIэ, нэз.
 3. гъуэншэдж щхьэIу / пояс, ремень.3
 ЗэрыгурыIуэгъуэщи, мыпхуэдэ псалъэ къэхъукIэм куэдрэ урихьэлIэркъым.
Нэгумэ Шорэ къегъэсэбэп гамахокемазh псалъэр: / гъэмахуэм и кIэ мазэ.
«гамахокемазh – август.

 Совр. «гъэмахуэкIэмазэ – август»
 букв. : «лета конечный месяц».4
Мы мазэм зекIуэ ежьэнухэм я шыр бжьыхьэ зекIуэм хуагъэхьэзырырт.

НэгъуэщIу жыпIэмэ, бо кIыфIым щIэту шыхэр ягъашхэрт, пщыхьэщхьэ
жьауэм и деж къыщIашурэ зрагъэукъуэдийрт, телъэщIыхьырт, ягъэпскIырт.
Апхуэдэурэ махуэ тIощI нэсыхукIэ ягъэшха шым лы зытрилъхьа иужькIэ
мащIэ-мащIэурэ къагъажэу, псы къежэхым хахэтт, жэрыгъэ кIыхькIи ягъэу-
нэхуурэ шыр зэхуэфI ящIырт.

Римлянхэм я япэ мазэу щыта мартым укъыдэбжэмэ, сентябрыр ебланэ
мазэщ. «Септембе» псалъэм латиныбзэкIэ «блы» бжыгъэцIэр къикIыу аращ.5

Адыгеибзэ псалъалъэм къыщыхьар а фIэщыгъэцIэращ: «Сентябрь. Мэ-
зацIэ. Календарнэ илъэсым иябгъонэрэ мазэр ары.

Сентябрэр бжьыхьэ мэзищым апэрэ маз. Сентябрэм и I-м школмэ ед-
жэныр ащаублэжьы».6

Адыгэхэм а мазэм ехьэлIауэ фIэщыгъэцIэ зыбжанэ къагъэсэбэп: Iуэ-
гъуэ (Iуэ – гъуэ) «время молотьбы колосовых», бжьыхьэпэмазэ (бжьыхь-
эпэ – мазэ) «начальный месяц осени», гъубжэдэх «жьы. название празд-
ника в честь окончания уборки проса».

1 Хатанов А.А., Керашева З.И. Толковый словарь адыгейского языка. - Майкоп, 1960. - С. 2.
2 Къумыкъу Мамдухь къызэрыджи1эжамк1э
3 Адыгэбзэ псалъалъэ. – М., 1999.
4 Ногма Ш.Б. Филологические труды. - Т. I. - Нальчик, 1956. - С. 146.
5 «Уэр папщ1э» ж. №1. - Налшык, 1997. - С. 31.
6 Хатанов А.А., Керашева З.И. Толковый словарь адыгейского языка. - Майкоп, 1960.
- С. 514.

Гъубжэдэх укIын – «жьы. скот отобранный на заклание в честь
праздника окончания уборки проса».

ФокIадэ. фо «мед», кIадэ «кадка, кадушка».1
Мы псалъэхэм ящыщу «Адыгэ псалъэ» газетым къигъэсэбэпыр «фокIа-

дэ» жыхуиIэращ. Сирием, Иорданием щыпсэу адыгэхэм къагъэсэбэпыр «Iуэ-
гъуэ» псалъэращ.2

Къумыкъу Мамдухь къызэрилъытэмкIэ, «Iуэгъуэ» псалъэр а мазэм
нэхъ йокIуалIэ. сыту жыпIэмэ, «Iуэгъуэ» жиIэмэ, хур щаIуэж зэман къикIыу
аращ. А псалъэм зэман зэхьэлIар нэсу къегъэлъагъуэ.3

Нэгумэ Шорэ «бжьыхьэпэмазэ» фIэщыгъэцIэр и лэжьыгъэм къыщехь:
«б ж и х h n е м а з h – сентябрь.
Совр. «бжьыхьэкIэмазэ – (бжьыхьэ + пэ + мазэ) – сентябрь.
букв. : «осени начальный месяц».4

макъ жь-р ж-м диакритическэ дамыгъэ (×) тету къэгъэлъэгъуащ.
хь – х ; h – э
Макъ ы –р и –кIэ мы псалъэм щытхащ.
Бжьыхьэм и къихьэнри Вагъуэбэм елъытауэ адыгэхэм ябжырт. Япэ

бжьыхьэ мазэр иджырей сентябрыр арат, абы и 22-м къихьэу.
Бжьыхьэпэ мазэр къихьамэ, гуахъуэ хэх укIуэ хъунущ, жаIэу щытащ.

Ар цIыхухэм фIыуэ ягъэунэхуа Iуэхут. Бжьыхьэр къихьамэ, жыгхэм я хэхъуэ-
ныр щагъэт, пхъэ кумылэр мэж, пхъэ хъунур ягъэхьэзыр.

Мы мазэм щхьэкIэ «Си хьэр цIыху хъуащэрэт» – щыжаIэ зэманщ»,-
жаIэрт адыгэхэм. ЦIыхукIэ хуэмыщIа унагъуэхэм мэшых щIыхьэху ящIт.
Гъавэ бэв къайхъулIарэ яхузэщIэмыкъуэжмэ, ярикъуным хуэдиз яIуэрти, ад-
рей къэнар щэджу зэтралъхьэрт. ЩIымахуэ щIэкIауэ щэдж уиIэныр фIыуэ,
унагъуэ хуэщIам и нэщэнэу ябжырт. Абы къыхэкIыу, зыгуэрым и Iуэху къи-
мыкIамэ, «и щэдджыжьыр иIуэжащ» жаIэрт. Мыбы ехьэлIат «хьэм тетыгъуэ»
жыхуаIэри. Ар хьэблэм е къуажэм зы хьэм яIэу абы чэзууэ щылажьэу зэры-
щытам и щапхъэу къэнащ.

ГъавэщIэ кърахьэлIэжам сэджыт, бытыр хуэдэхэр хатыкIын ипэ, "хамэIу-
мыхуэ" жаIэрти тхьэлъэIу цIыкIу ящIырт. ГъавэщIэм щыщ япщэфIырти яшхт, итIанэ
псапэ ящIэн щIадзэрт. Гъавэм щыщу бытыру бгъум епщIанэр ятырт; Iэщым, мэл,
бжэнхэм – щынэ плIыщI къэс зы яту арат, ауэ нэхъыбэ птынуи фIыт.

Мы мазэм нэгъуэщI зы тхьэлъэIуи хиубыдэрт – Гъубжэдэх жыхуиIэр.
«гъубжэдэх» – название праздника в честь окончания уборки проса».
Ар унагъуэ тхьэлъэIухэм ящыщ зыщ. ТхьэлъэIум нэхъыщхьэр унэгуа-

щэрт. Ар зэрекIуэкIыр мыпхуэдэут. Губгъуэм итахэм Iуэн зыухахэм я пщэм
гъубжэ дэлъу пщIантIэм къыдыхьэжхэрт. Унэгуащэмрэ сабийхэмрэ гуфIэу

1 Адыгэбзэ псалъалъэ. - М., 1999. - С. 331
2 "Щам дэт Адыгэ Хасэ" календарь 1983 гъ.
3 Къумыкъу Мамдухь къызэрыджи1эжамк1э.
4 Ногма Ш.Б. Филологические труды. - Т. I. - Нальчик, 1956. - С. 136.

абыхэм къапежьэрти хъуахъуэрт, гъэр узыншэу зэрызэщIалъхьам щхьэкIэ
тхьэшхуэм фIыщIэ хуащIу.

ИтIанэ унэгуащэр Iэбэрти зыгуэрым и пщэм дэлъ гъубжэр къыдихыну хуе-
жьэрт. АрщхьэкIэ гъубжэр зи пщэм дэлъым ар къыдригъэхыртэкъым. ИтIанэ
унэгуащэм хьэлывищрэ махъсымэ фалъэрэ губгъуэм щыIахэм къахущIихьэрт.
Ар къыдыхьэжахэм я нэхъыжьым иритырти, хъуахъуэурэ псоми я пщэм дэлъ
гъубжэхэр къыдихырт, ахэр хьэщIэ лъапIэм ещхьу къригъэблэгъэжт.

Мыбы щыгъуэ гъавэщIэр щапщэфI къэхъурт. А гъавэщIэм щыщ яшх-
мэ, абы иужькIэ хамэ Iумыхуэ тхьэлъэIури занщIэу ящIу щытащ.

Октябрь мазэр латин бжыгъэцIэм къытекIащ: и – «окто» – октябрь.1
Нэгумэ Шорэ а мазэм щхьэкIэ етх:
«бжихакумазе – октябрь.
Совр. «бжьыхьэкумазэ – октябрь».
букв.: « осени средний месяц».2

Бжьыхьэку мазэм щхьэкIэ Созэрэщи –  (мед.  корь мази)  – жэпуэгъуи
жаIэ. жэп – уэ – гъуэ; жэп «изморозь, иней»; жэп къехын «покрыться
инеем (о земле).

жэп къытехэн «запушить что-либо, выпасть на что-либо (об инее).
 жэп тегъэхэн «оставить что-либо не накрытым, чтобы оно по-

крылось инеем».
Ди зэманым къагъэсэбэпыр жэпуэгъуэ (жэп-уэ-гъуэ) псалъэращ. Си-

рием щыпсэу адыгэхэми, адыгейхэми жаIэр аращ.
Мы фIэщыгъэцIэхэм гъэм и лъэхъэнэр нэхъыфIу къигъэлъагъуэу

къалъытэ.3
ЖыпIэ хъунущ мы мазэр тхьэлъэIу мазэу. Апхуэдэу, зэрыжылэу къы-

зэдаIэту, мыбы щыгъуэ ящIырт Созэрэщ и тхьэлъэIушхуэр.
ТхьэлъэIур унагъуэ тхьэлъэIут. Созэрэщ и пщыхьэщхьэр щагъэлъапIэр

бжьыхьэу гъавэр псори зэщIакъуэжа иужькIэт.
СозэрэщкIэ адыгэхэр зэджэр хьэмкIутIей дакъэт, зэкIэщIэкIыкIауэ

къудамибл тету.
Созэрэщ и пхъэ дакъэр къащтэрти, къабзэу ятхьэщIырт. ИужькIэ унэм

я нэхъыжьым къищтэрт, абы иужь джэгуакIуэр, пшынауэр, унагъуэм ис псо-
ри иувэрти уэрэд жаIэу, пшынэ еуэу бжэм бгъэдыхьэрт. Пхъэ дакъэр зыIыгъ
тхьэмадэр бжэм и деж щызэтеувыIэрти жиIэрт: «Созэрэщ, мы бжэр тхуIух».
Мыдрейхэри апхуэдэу лъаIуэрт. ИтIанэ бжэр зыгуэрым Iуихти, псори щIигъэ-
хьэрт. Иджы унэм я нэхъыжьым Созэрэщ и пхъэ дакъэр утыкум иригъэувэрт,
абы уэздыгъэшыхьхэр кIэрыгъэпщIамэ, пигъанэрт. Созэрэщ и пхъэ дакъэм
тет къудамэхэм уэздыгъэшыхьу кIэрагъапщIэр елъытат а унагъуэм цIыху
бжыгъэу исым. Уэздыгъэшыхьхэм инэмыщIауэ, Созэрэщ и пхъэ дакъэм и

1 «Уэр папщ1э» ж. №1. - Налшык, 1997. - С. 31.
2 Ногма Ш.Б. Филологические труды. - Т. I. - Нальчик, 1956. - С. 136.
3 «Адыгэ псалъэ» 11 сентябрь. 1998 гъ.

къудамэхэм кхъуей хьэбыкъуэ IэшкIэ ящIурэ кIэралъхьэрт. А псори зэфIэкIа
иужькIэ унагъуэм ис псори Созэрэщ и пхъэ дакъэм еувэкIырти я щхьэхэр Созэ-
рэщ хуагъэщхъырт. Пхъэ дакъэр къауджыхьырт, тхьэ елъэIут. ТхьэлъэIур зэфIэ-
кIа иужькIэ псори зэхэтIысхьэжырти шхэрт.

Мы тхьэлъэIум джэгукIэ, къафэ, гушыIэ хуэдэхэр, пыщIауэ щыт-
тэкъым. Шэч хэмылъу, Созэрэщ тхьэлъэIум зэхъуэкIыныгъэ куэд игъуэтащ.

Мы мазэм хеубыдэ тхьэшхуэгухьэж тхьэлъэIури. («приблизиться,
присоединиться к Богу»)

«Тхьэшхуэ – главный Бог. (верховное божество у древних адыгов).
 гухьэн – присоединиться».
Ар щекIуэкIыр бжьыхьэ мазэу жэпуэгъуэм и пэ махуэхэрщ.
Жылэм, уеблэмэ псыхъуэм къуажэу дэсыр зэпэмыжыжьащэмэ, псори

зэхыхьэрэ тхьэлъэIушхуэ ящIыжу аращ, гъэм берычэту къахэхъуам щхьэкIэ
Тхьэшхуэм фIыщIэ хуащIу.

ТхьэлъэIур щекIуэкIыну тхьэм и губгъуэм цIыхур пщэдджыжь нэмэ-
зым къекIуалIэрт. Нэгумэ Шорэ мыпхуэдэу етхыж: бжьыхьэм, гъавэр зэщIа-
къуа иужькIэ, япэрей махуэр ехьэжьауэ ягъэтхьэлъэIушхуэт.

Япэ щIыкIэ Тхьэшхуэгухьэж зэращIым ехьэлIауэ хъуэхъу яIэт. Тхьэм
елъэIуа иужькIэ ефэ-ешхэ къызэIуах, мэджэгу, я нэгу зрагъэужь.

Тхьэшхуэгухьэжыр зэрекIуэкIыр зы махуэт, абы къыхэкIыу, къафэ,
гушыIэхэр нэхъ мащIэт. Мы тхьэлъэIум къыгуэх имыIэу щыщ пкъыгъуэт шы
гъэджэгухэмрэ шу зэпеуэхэмрэ. Мыбы щыгъуэ шэщIауэ шыгъажэ ящIыр-
тэкъым. Ауэ шы джэгукIэхэр нэхъ куэд хъурт.

ТхьэлъэIур нэгузыужьу екIуэкIырт. Псом хуэмыдэу къахуэгъэсыр-
тэкъым Тхьэшхуэм щхьэкIэ ящIыну уджыр. «тхьэшхуэудж. жьы. «название
медленного массового национального танца»

 Абы псори гуфIэжу хэтт. Мы уджым ухагъыхьэртэкъым Тхьэшхуэр
уи фIэщ мыхъумэ, жумарту, хьэлэлу ущымытмэ.

 Ноябрь мазэри латин бжыгъэцIэ «бгъу»-м къытекIащ: «новем» – ноябрь.1
Адыгеибзэ псалъалъэм итыр а псалъэращ:
«Ноябрь. МэзацIэ. Календарнэ илъэсым ияпщыкIузэнэрэ мазэр ары».2
 Мы мазэцIэми цIэ зэтемыхуэхэр иIащ: мэкъушэжыгъуэ мазэ, гъуэ-

гыгъуэ мазэ, тIы утIыпщыгъуэ.
 Иужьрей зэманым адыгейхэми, къэбэрдейхэми, Сирием, Иорданием щыпсэу

ди лъэпкъэгъухэми къагъэсэбэпыр щакIуэгъуэ «время охоты» жыхуиIэрщ.
Мы псалъэ къэхъукIэм ди бзэм куэдрэ ущрохьэлIэ (еплъ ищхьэмкIэ).
Нэгумэ Шорэ и тхыгъэхэм къыщихьыр – б ж и х а к е м а з е «но-

ябрь» – псалъэращ.
Совр. бжьыхьэкIэмазэ // бжьыхьэчIэмазэ (бжьыхьэ + кIэ + мазэ) – ноябрь.
 букв. : «осени конечный месяц».3

1 «Уэр папщ1э» ж. №1. - Налшык, 1997.н. 31
2 Хатанов А.А., Керашева З.И. Толковый словарь адыгейского языка. - Майкоп, 1960.
- С. 422
3 Ногма Ш.Б. Филологические труды» т. I. Нальчик, 1956. - С. 136.

Ижь лъандэрэ пасэрей адыгэбзэм хэтщ макъ дэкIуашэ къыщиуд гь, к,
кI, абыхэм я гуэгъу лабиализованнэ макъ дэкIуашэ къыщиуд гу, ку, кIу. Нэ-
гумэ Шорэ и лэжьыгъэм хэтыр гъ, к, кI –щ : ганh (гъанэ), гате (гъатэ), гиде
(гъыдэ), ке (кэ), киц (кыцI), кi (кы), ка (кIэ), капса (кIапсэ), каса (кIасэ).1

 Макъ дэкIуашэ къыщиуд г, к, кI -хэр япэ щIыкIэ нэхъ щабэ (палатали-
зацэ) хъури итIанэ аффрикатэ дж, ч, чI –м хуэкIуэ хъуащ. Ар щыщIидзар
пасэрей аффрикатэхэр спирантым щыхуэкIуэ процессыр зэфIэкIа нэужькIэу
къэплъытэ хъунущ.

 ЩакIуэгъуэ мазэм нэхъыщхьэр – щакIуэным табур («запрет») зэрыт-
рахыу щытарщ. Ар къызыхэкIыр хьэкIэкхъуэкIэхэм я щIэжьейр балигъ зэ-
рыхъуарт. Иджы хэт щэкIуэнуми, хэт хьэжэбажащэ кIуэнуми хуитщ. Абы
къищынэмыщIа, мы мазэм щIымахуэм сыт и лъэныкъуэкIи зыщыхуагъэхьэ-
зыр зэманщ. Мэкъумылэр кърашэлIэж, пхъэ сэбэп ягъэхьэзыр, бжьэ зиIэм
нэщIэщым щIегъэувэж. Мы мазэм щIымахуэ шхын жаIэрти мэл, былым яукI-
хэрт. Лыр ягъэгъурт, яшурт, ягъэфIэIурт, щхьэфIэIу жыхуаIэу щытам хуэдэ-
хэри ящIырт. Абы щхьэкIэ мэл яукIахэм я щхьэ-лъакъуэ къабзэ дыдэу гъэ-
лыгъуар ныкъуэвэфI ящIырти, кхъуэщынкIэ е чейкIэ ягъэфIэIурт. Гъатхэм псэущ-
хьэхэм ящыщ ямыукIыу, щIымахуэм хуагъэхьэзыра лымрэ щхьэфIэIукIэ хьэщIэ-
хэр ягъэхьэщIэрт. ХьэщIэм ар хьэщIэныш нэхърэ нэхъыкIэу ябжыртэкъым.
Уеблэмэ «щхьэфIэIу сагъэшхащ»,- жаIэурэ, ирипагэрт.

Декабрь псалъэр бжыгъэкIэ пщIы «децем» жыхуиIэм къытекIащ.2
Адыгеибзэ псалъалъэм итщ «декабрь» псалъэр: «Декабрь. Мэ-

зацIэ. Календарнэ илъэсым ияпшIыкIутIонэрэ мазэр ары. Декабрэр кIымэфэ
мэзищым апэрэ».3

Мыбы Нэгумэ Шорэ щIымахуэпэ мазэкIэ йоджэ:
«чимахопемазе – декабрь.
 Совр. : «щIымахуэпэмазэ – декабрь»
 букв.: «зимы начальный месяц»4

 Иджырей адыгэбзэ макъ щI-р Нэгумэм и тхыгъэм къыщыгъэлъэгъуащ
нэхъыбэм хьэрф ч –кIэ, иныкъуэми ш-кIэ. пасэрей аффрикатэ чI-м спирант
щI-р къытехъукIауэ Нэгумэм и лэжьыгъэм щыжеIэ.5

Иджырей адыгэбзэм и макъ дэкIуашэ укъуэдия ж, ш, щI –хэр къыте-
кIащ пасэрей адыгэбзэм (общеадыгскэ) и аффрикатэ (пасэрей) дж, ч, чI,
джъ, чь, чIь –хэр зэтехуэжу щабэ хъуа иужь. Шипящэ макъ укъуэдия ж-р
аффрикатэ дж-м ( ж – дж), макъ дэкIуашэ ш-р – чь-м (щ – чь); шипящэ-
свистящэ макъ дэкIуашэ укъуэдия (спирант) щI-р, чIь –м (щI – чIь).6

1 Урыс Хь.Щ. Адыгэбзэм и тхыдэ. - Налшык, 2000. - С. 46.
2 «Уэр папщ1э» ж. №1. - Налшык, 1997.н. 31.
3 Хатанов А.А., Керашева З.И. Толковый словарь адыгейского языка. - Майкоп, 1960. - С. 113.
4 Ногма Ш.Б. Филологические труды. - Т. I. - Нальчик, 1956. - С. 220.
5 Ногма Ш.Б. Филологические труды. - Т. II. - Нальчик, 1956. - С. 129, 229.
6 Урыс Хь.Щ. Адыгэбзэм и тхыдэ. - Налшык, 2000. - С. 45.

Щапхъэ: чIэ – щIэ; чьэн – шхэн; къачэ – къашэ; чIалэ – щIалэ
ЩIымахуэпэ мазэм щхьэкIэ иужьрей зэманым къэбэрдейхэми, адыгей-

хэми, Сирием щыпсэу адыгэхэми «дыгъэгъазэ» жаIэ.1
Дыгъэгъазэ – «солнце повернулось обратно».
А псалъэм мыхьэнэшхуэрэ набдзэгудзаплъэ инрэ хэлъщ. Абы къокIыр

дыгъэм зигъэзауэ, махуэр нэхъ кIэщI дыдэу, жэщыр нэхъ кIыхь дыдэу.
Дыгъэгъазэм и деж Вагъуэбэр щIым хыхьэжауэ, щIыр дыкъыу, дыгъэр

и унэ кIуэжауэ ялъытэрт.
ЩIымахуэ жэщ кIыхьым цIыхур зыгуэрым и хьэщIэщ щызэхэсурэ

хъыбархэр, уэрэдхэр жаIэрт. МахуэкIэрэ уэс къалэхэр яухуэрт, джэгухэрт.
Апхуэдэм псори хэтт. Римлянхэм илъэсыр япэ щIыкIэ мазипщIу ягуэшу щы-
тащ. Илъэсыр къызэрыщIидзэу къалъытэри март мазэрат.

ИужькIэ римлянхэм илъэсыр мазэ пщыкIутIу ягуэш хъуащ, япэ мазэуи
январыр ягъэуващ. Абы и цIэр зэманым и тхьэу къалъытэ Янус напитIым
къытекIащ. Янус и зы напэр щIалэт, зэман къэкIуэнум хуэгъэзауэ, адрейр
жьыт, блэкIа зэманым и нэщэнэу. НэгъуэщIу жыпIэмэ, илъэсыжьым къэгъазэ
зэримыIэм, къэкIуэнур илъэсыщIэм зэрейм и щыхьэту Янус и цIэр а мазэм
фIащащ.2

Адыгеибзэ псалъалъэм зэритымкIэ:  «Январь. Шылэмаз. Кален-
дарь мазэмэ яапэрэ мазэр ары.Январыр кIымэфэгу маз».3

Сирием, Иорданием щыпсэу адыгэхэм «шылэ» жаIэ.4
ЗэрыгурыIуэгъуэщи, январь мазэм зэреджэр зэтехуэкъым. Ауэ куэдрэ

шылэ жаIэу урохьэлIэ. А фIэщыгъэцIэр иIэу а мазэр ихуащ 1983 гъэм Щам
къыщыдэкIауэ щыта адыгэ календарми, 1991 гъэм ЩоджэнцIыкIу Алий и
цIэлIэ къыдагъэкIауэ щыта календарми. Ауэ мыр къыхэгъэщыпхъэщ. Адыгэ-
хэр шылэкIэ зэджэр щIымахуэми гъэмахуэми хэтщ. Языныкъуэхэм къызэ-
ралъытэмкIэ, шылэ псалъэр дыдейкъым, атIэ къэжэр псалъэщ, плIыщI къи-
кIыу. абы теухуауэ Шагъыр А. етх:

- «Шылэ / шьылэ (сорокадневные периоды наибольшей зимней
стужи и летней жары).

 ~ Из перс. челле то же ( от разг. чел. «сорок»). Через адыгские
языки слово попало также в абхазский и абазинский.5

 Вагъуэбэр щIым хыхьэжа иужькIэ (декабрым и 22-м) щыщIэдзауэ
махуэ тIощIрэ тхурэ къабж. Ар зытехуэр январым и 17-рщ. Абдеж щIымахуэ

1 «Щам дэт Адыгэ Хасэ» календарь. 1983.
2 «Уэр папщ1э» ж. №1. - Налшык, 1997. - С. 31.
3 Хатанов А.А., Керашева З.И. Толковый словарь адыгейского языка. - Майкоп, 1960.
- С. 678.
4 «Щам дэт Адыгэ Хасэ» календарь. 1983
5 Шагиров А.К. Этимологический словарь адыгских (черкесских) языков. - М., 1977. -
С. 273

шылэр къожьэри махуэ плIыщIкIэ йокIуэкI. Арагъэнщ щIымахуэку мазэ
жыхуаIэу щытам щхьэкIэ языныкъуэ адыгэхэм шылэ щIыжаIэр.

«ЩIымахуэку» мазэ жызыIэу щытахэм ящыщ зыщ Нэгумэ Шорэ:
«Ч и м а х о h к у м а з h – январь.

 Совр. «щIымахуэкумазэ – январь.
 букв. : «зимы средний месяц».1
 (еплъ. ч и м а х о п е м а з е ).
 Ди зэманым щIышылэ жаIэ, шылэ-м ипэ щIы – ирагъэувауэ, зэрыщIы-

махуэ шылэр къикIыу. А псалъэр адыгейхэми къащтэжащ, я бзэм хыхьащ.
 ЦIыхум я псэукIэкIэ, я зэман гъэкIуэкIэкIэ щIышылэ мазэр дыгъэгъазэм

къызэрыщхьэщыкIышхуэ щыIэкъым. ХуэщIауэ щIымахуэм ирихьэлIамэ фIы
дыдэщ, ауэ гъэр шэджэладжэу щытарэ мэкъумылэр мащIэмэ, цIыхури Iэщри
егъэгузавэ, псом хуэмыдэу, щIымахуэр ткIиймэ. Мы мазэм щакIуэхэр хьэжэба-
жащэ макIуэ. ЩIымахуэ шылэм уэс лъэгуфI къищIамэ, пхъэлъэф ящI, сабийхэр
IэжьэкIэ къожэх. ЩIалэ цIыкIухэм чын ягъэджэрэз, лъэрыжэ ирожэ. Хъыджэбз-
хэм хэдыкI ящI. Хъыджэбз пэшхэм щIалэгъуалэр щызэхуэзэурэ я нэгу зрагъэужь.

Шэч хэмылъу, мы зэманым лэжьыгъэ нэхъыщхьэу щыIэр Iэщыр
кIэрыхуншэу щIымахуэм игъэкIынырщ.

Февралыр пасэрей римлянхэм я илъэсыр зэриух мазэт. Латин «феб-
руариусым» – «зыщагъэкъэбзэж» жиIэу арат къикIыр. А мазэм тхьэлъэIу,
къурмэн римлянхэм ящIырт, я гуэныхьхэр къахуэгъун папщIэ.2 Февралым
адыгэхэр мазаекIэ , мазэ хъуанэкIэ, мазэ ябгэкIэ еджэрт, псоми къикIыр а
лъэхъэнэр зэрыябгэрщ.

мазэ – е . – мазае – мазае. Адыгэбзэм мы псалъэ къэхъукIэм мащIэущ
узэрырихьэлIэр. Суффикс – е – псалъэм отрицательнэ мыхьэнэ ирегъэгъуэт.

Щапхъэ: уае «буря, плохая погода»
фае « бесцветный, бледный, неяркий».
Адыгэбзэм суффикс – е – р щыIэцIэ е хуокIуэ. Зэдгъэпщэнщ:
Къэб.: Е пщIауэ фIым ущымыгугъ. «Совершив зло, не жди добра»

Адыг.: Ер зымлъагъуыгъэм шIуыр ышIэрэп. «Кто не видел зла, тот не
знает добра» (посл.)

«Мазэхъуанэ. Жьы февраль / ЩIымахуэ шылэм къыкIэлъыкIуэ мазэ.
 Мазэ ябгэ: Мазэ – месяц; ябгэ : «яростный, грозный, суровый».
Шапсыгъхэм мазае жаIэ, къэбэрдейхэри адыгейхэри абы къытеувыIащ,

ди зэманым къагъэсэбэпыри а псалъэращ. Сирием, Иорданием, Тыркум щып-
сэу адыгэхэм «мэзай» жаIэ.3

Нэгумэ Шорэ и лэжьыгъэхэм хэтыр :
« ч и м а х о h к у м а з е – февраль.

 Совр. «щIымахуэкIэмазэ – февраль.

1 Ногма Ш.Б. «Филологические труды. - Т. I. - Нальчик, 1956. - С. 220.
2 «Уэр папщ1э» ж. №1.-  Налшык, 1997. - С. 31.
3 «Щам дэт Адыгэ Хасэ» календарь 1983.

 букв.: «зимы конечный месяц».1

Мы мазэм и 25-26-м деж (иджырей ди бжэкIэмкIэ) щIымахуэ шылэр
еухри, абы иужькIэ бэдрэжуз «весеннее похолодание» жыхуаIэм щIедзэ.
Бэдрэжузыр шылэм ефыгъуэу жиIэу жыхуаIэр мыращ:«Си лъэхъуамбэшхуэр
шылэм и лъэхъуамбэ жьакIэр зэрытым итатэмэ, хьэ лъэмакъыр шы лъэ-
макъыу згъэIунти, шы лъэмакъыр лъэмакъищэу згъэIунт».

Бэдрэжузым Баллдырэ и борэнкIи йоджэ. Ар щIымахуэм и иужьрей
дыдэ махуиплIымрэ гъатхэм и япэрей махуищымрэ къэхъу хабзэ борэнщ. Ар
иужьрей бжэкIэмкIэ гъатхэпэм (мартым) и I9-25-щ, жэщибл-махуибл мэхъу.

Тхыдэм къызэрыхэщыжымкIэ, а Баллдырэ и борэныр I60I гъэм Нэгъуей
хэкум икъукIэ гуащIэу къыхуэкIуат. А гъэм гъэмахуэр зэрикIыу, щIыIэ ху-
экIуэ щыхъум , щIы щIагъым гъуэ щызиIэу щыпсэу дзыгъуэхэм я псэупIэхэр
ябгынащ, нэгъуэщI егъэзыпIэ къызэрагъэпэщащ. Дуней и пIалъэ зыщIэ, абы и
нэщэнэхэм щыгъуазэхэм къагурыIуащ I602 гъэм и щIымахуэм борэн гуащIэ
къызэрыхъунур. МэкъумэшыщIэ махуэгъэпсымкIэ (календарымкIэ) псэухэм
щIымахуэм зыхуащIащ. Емыгугъухэм мэкъумылэр къаймэщIэкIащ. Нэгъуей-
хэр Iэщ куэд зезыхуэ лъэпкъщ. Яшхын зэрамыIэм къыхэкIыу былым куэд
щIыIэм игъэкIуэдащ. Уеблэмэ, нэгъуеипщым и мэкъумылэр къемэщIэкIауэ а
борэныр къытехъуащ. Пщым хэкур къызэхикIухьащ, мэкъумылэ щэн зиIэ
лъыхъуэу. Ауэ мэкъуи, хьэуази, мэш гъупщи ищэну зиIэ имыгъуэтауэ екIуэ-
лIэжащ.

Къуажэпщым ищIэрт МухьэмэдкIэ зэджэ я къуажэ щIалэр гъэ-
тIылъыгъэкIэ зэрымыбэлэрыгъыр. ИкIи пщым лIыкIуэ абы и деж егъакIуэ.
Ауэ лIыкIуэм сыт имыщIами, Мухьэмэд гурыIуакъым мэкъу кърищэну. Жэуа-
пу къритар зыщ: «Ахъши, дыщи, былыми – зыри сыхуейкъым. Мэкъум и уа-
сэр пщым и пхъуращ».

Пщыр абыкIэ арэзы хъуакъым. И щхьэр здихьынур зымыщIэ, гупсысэ
куум хэхуа адэм абы ипхъу Баллдырэ жриIащ: «Ди адэ, мы Iэщым и бэ-
лыхьымрэ и хьэзабымрэ уэри сэри гъуэгу къыдатынкъым. Сет Мухьэмэд,
мэкъур уасэу къеIыхи. Ар егъэшхи уи былымыр гъейм къегъэл». Адэр едэIуащ
ипхъу губзыгъэм. Уасэу къыIиха мэкъум къригъэлащ пщым и былымыр. Абы
лъандэрэ, нэгъуейхэм жаIэ: «Ади кIуэ, мыди кIуэ, ауэ Баллдырэ и борэным
унэм кIуэж».2

Мазаер икIамэ, апхуэдэ щIыIэ щыIэжынутэкъым. Къэхъунущ бжэн-
дэхъу уейри, къесынущ ныуэжь уэсри, щыц уэсым зыкъызэщIищIэнри
хэлъщ, ауэ ахэр гъатхэ нэщэнэщ. Мазаем ехьэлIауэ ди IуэрыIуатэм псалъэжь,
нэщэнэ зыбжанэхэм ущрохьэлIэ: ЩIышылэм IэщIэкIар мазаем къещтэж.
«Что упущено январем, подхватывает февраль».

1 Ногма Ш.Б. Филологические труды. - Т. I. - Нальчик, 1956. - С. 220
2 «Адыгэ псалъэ» 22 март 2002. №55

Мазаер уаемэ, щIымахуэр кIэщIынущ. «Если февраль холодный, то
зима будет короткой».

Мазаем лъэмыж еухуэри, гъатхэпэм ар екъутэж. «Февраль строит мост,
а март его разрушает».

Мазае уэсым гъатхэмэ къыхех. «Февральский снег пахнет весной».
Мазаем махуэм сыхьэтищ къыхегъахъуэ. «Февраль прибавляет к дню

три часа».
Мазаер уэскIэ, мэлыжьыхьыр псыкIэ къулейхэщ. «Февраль богат сне-

гом, апрель – водой».
Мазаем гъатхэм и къэкIуэнур елъытащ. «От февраля зависит приход

весны».
Мазаем мылым утемыхьэ. «В феврале не ходи по льду».
Мазаер мэлыжьыхьым и адэшхуэщ. «Февраль – дедушка апреля».
Мазае хуабэм гъатхэ щIыIэ къешэ. « Теплый февраль приводит к хо-

лодной весне».
Мазаем и иужьрей тхьэмахуэр нэхъ щIыIэхукIэ, гъатхэпэр нэхъ хуэбэнущ.

«Чем холоднее будет последняя неделя февраля, тем март будет теплей».
Мазаем унэ кIапэхэм пищIэ мылхэр кIыхьмэ, щIымахуэр кIыхь хъунущ.

«Если сосульки льда на крышах в феврале будут длинными, то зима будет
длинной».Мазаем зиукIыж пэтми, гъатхэр къызэрыблагъэр зыхещIэ. «Хотя
февраль и хорохориться, все равно он чувствует, что весна приближается».

ЕЩАНЭ IЫХЬЭ

Махуэхэм, мазэхэм, гъэм и зэманхэм ехьэлIауэ щыIэ псалъэжьхэр,
нэщэнэхэр, фразеологизмхэр зэрыт псалъалъэ

Апрелым и махуибл мэкъу Iэмбатибл хуэгъэтIылъ « К семи дням при-
пасай семь охапок сена».

Апрелыр лал шхыгъуэщ. « В апреле принято кушать много мяса»
Апрелым и бгъум гуахъуэр пкIэм драдзеиж. «Девятого апреля вилу на

крышу забрасывают».
Апрелым гуэнибл я лъапэ гъуанэ мэхъу. « В апреле пустеют семь амбаров»
Бжьыхьэпэ уэфIрэ пщы «IупэфIэгъурэ». «Хорошая ранняя осень – что

князь «приятель».
Бжьыхьэ мафIэ хуэдэ (гуапэщ). «Приятно, как огонь осенью».
Бжьыхьэ шыбадзэу мэлъей. «Несется, как осенний овод; ~ как черт несется».
Бжьыхьэр бейщ. « Осень богата, осень – пора изобилия».
Бжьыхьэ кIапэрывэ, шху-пIастэ вакIуэ. «Осенью курдюк варит, а на

пахоте пищей ему служит кислое молоко с тестом».
Бжьыхьэ жэщым вырэ шырэ йокIуадэ. «Осенняя ночь забирает и коня,

и быка».
Бжьыхьэ жэщ щэрэ минщ. «Осенняя ночь длинна до бесконечности».
Бжьыхьэ бадзэ дзэкъэрейщ. «Осенняя муха – кусачая».
Бжьыхьэм хэкIуэтауэ аргъуейр къежьэмэ, щIымахуэр ткIиинукъым.

«Если комары появляются осенью поздно, то зима не будет холодной».
Бжьыхьэм уэшхэрэ уэсрэ зэлъэпагъщ. «Осенью дождь и снег идут вместе».
Бжьыхьэр инщи, щIымахуэр кIыхьщ. «Осень большая, а зима – длинная».
Бжьыхьэ тхьэкIумэкIыхьыр уэдмэ, уэс щIагъуэ щыIэнукъым, пшэрмэ –

уэсышхуэ щыIэнущ жаIэрт. «Если осенний заяц худой, то зимой будет мало
снега, а если заяц жирный – будет много снега».

Бжьыхьэм деж, нэху мыщ щIыкIэ, вагъуэбэр пхъэ щхьэкIэм и гъунэгъу
хъуамэ, пхъэ щхьэкIэр мэдийри жыгым и хэхъуэныр абы щоувыIэ, тхьэмпэр
къыпыхуу щIедзэ – бжьыхьэм щIидзащ жаIэрт. «Когда осенью до рассвета
Созвездие Тельца приближается к верхушке дерева, деревья перестают расти,
начинают спадать листья – тогда и осень начинается».

Блэ щIымахуэм плъагъумэ, тхьэм ущIелъэIур къыпхуещIэ жаIэрт «Ес-
ли зимой увидешь змею, то бог исполнит твою просьбу».

Гъатхэм пасэу пщIэр бжьыхьэм игъуэ мэхъу. «Весной не полениться –
осенью пригодится».

Гъатхэр къэзыхьыр бзу цIыкIущи, емыкIу къэзыхьыр бзэгузехьэщ.
«Птичка – вестник весны, а позор – удел сплетника».

Гъатхэ уафэ гъуанэщ. «Весеннее небо дыряво» (часто идут дожди).
Гъатхэм хыумысар бжьыхьэм бгъуэтыжыркъым. «Чего не посеешь

весной, того не соберешь осенью; ~ что посеешь, то и пожнешь».

Гъатхэпэ уэгъурэ бадзэуэгъуэ уэлбанэрэ «Сухая погода ранней весны
да летний дождь» (приносят урожай).

Гъатхэ бацэри бжьыхьэ цыжьри зэрытелъу пхуэщ ухъу. «Да будут
твои (овцы) и с весенней шерстью и с осенней».

Гъатхэ лъэнкIапIэ. «Весенняя слабость» (букв. : весенние ноги).
Гъатхэ техьэн (игъэкIын). «Встретить весну, дожить до весны живым и

здоровым».
Гъатхэм жеяр бжьыхьэм магъыж «Кто спал весной, тот плачет осенью».
Гъатхэм уафэр Iуащхьэмахуэрэ къэблэмрэ я зэхуакукIэ къыщыгъуагъуэ-

мэ, «уэлбанэр ищхьэм кIуащ» жаIэрт. «Если между Эльбрусом и Югом за-
гремит гром, то дождь «уходит в небо».

Гъатхэр гъэгъа нэгумэ, бжьыхьэр гъавэ гуплIэщ жаIэрт. «Если весной
много цветения, то осенью будет богатый урожай».

Гъатхэ удз къэкIагъащIэр къипфыщIыкIыну фIыкъым – уи адэ и жьакIэ
къофыщIыкIыж жаIэрт. «Рвать весенние травы – рвать бороду отца».

Гъатхэу япэу чыцI плъагъумэ нэхъыфIщ, щынэ нэхърэ : щынэ плъагъу-
мэ, Iэпкълъэпкъыр хьэлъэу гъэр йокуэкI жаIэрт. «Говорят, что увидеть вес-
ной первым козленка лучше,  чем ягненка,  потому что ягненок –  знак того,
что человеку в этом году будет трудновато».

Гъатхэм япэ плъагъу хьэндырабгъуэм ещхьу уи фэр йокIуэкI жаIэрт.
«Лицо человека приобретает цвет первой увиденной весной бабочки».

Гъатхэм япэу хьэндырабгъуэ плъыжь плъагъуну фIыщ жаIэрт. «Уви-
деть весной первой красную бабочку – это хорошо, к счастью».

Гъэмахуэм Iэжьэ ещI, щIымахуэм гу ещI. «Готовь летом сани, а зимой
– телегу» . (букв.: лето делает сани, а зима – повозку).

Гъэмахуэ тхьэмахуэр щIымахуэ гъуэмылэщ. «Летняя неделя – зимой
пропитание».

Гъэмахуэм къамыхь щIымахуэм яшхыжыркъым. «Чего не добыли ле-
том, того зимой не поедают».

Гъэмахуэм умыугъуеяр щIымахуэм бгъуэтыжыркъым. «Коль летом
собрать не сумеешь, зимой ничего не имеешь».

Гъэмахуэм гупкIэ жьауэри унэщ. «Летом и тень под задком арбы (по-
возки) дом ; летом – везде дом».

Гъэмахуэ Iэжьэ. «Нелепое, несуразное». (букв.: летние сани).
Гъэрэ щIырэ щыхэзэкIым деж уэсыр ебэкIмэ, гъатхей мэхъу, уэфIыр

текIуэмэ, гъэфI мэхъу жаIэрт «Если в день весеннего равноденствия много
снега,  то весна будет холодной,  а если хорошая погода побеждает ,  то год
будет хорощим».

Гъэрэ щIырэ щызэхэкI махуэм шэджагъуэ пщIондэ уаеу, жьапщэу
щытрэ шэджагъуэ нэужьым уэшх тIэкIу къешхрэ дыгъэ къепсыжмэ, «гъэр
гъэфI хъунущ» жаIэрт. «Если в день весенненго равноденствия до полудня
погода будет ненастной, а после полудня засветит солнце и пойдет легкий
дождь, то год будет хорошим».

Гъэрэ щIырэ щызэхэкI махуэм уи унэ къихьам и Iуэхум уи Iуэхури
ирокIуэ жаIэрт. « В день весеннего равноденствия у тебя дела пойдут также,
как дела пришедшего в этот день в твой дом».

Гъубж махуэм Iуэху яублэртэкъым, гъуэгу техьэртэкъым. «Во вторник
не приступали к делу, не отправлялись в путь».

Гъубжымрэ бэрэжьеймрэ кхъуэ пэтрэ и кхъуэц зыхигъэхукъым жаIэрт.
«Во вторник и в среду даже свинья не избавляется от шерстинки».

Къуалэбзур гувауэ щIыпIэ хуабэм лъэтэжмэ, щIымахуэр ткIиинукъым,
пасэу лъэтэжмэ, щIымахуэр ткIиинущ. «Если перелетные птицы улетают
осенью поздно, то зима не будет холодной, а если улетают рано – суровой».

Мазаер уаемэ щIымахуэр кIэщIынущ . «Если февраль холодный, то
зима будет короткой».

Мазаем лъэмыж еухуэри, гъатхэпэм ар екъутэж. «Февраль строит мост,
а март его разрушает».

Мазае уэсым гъатхэмэ къыхех. «Февральский снег пахнет весной».
Мазаем махуэм сыхьэтищ къыхегъахъуэ. «Февраль прибавляет к дню

три часа».
Мазаер уэскIэ, мэлыжьыхьыр псыкIэ къулейхэщ. «Февраль богат сне-

гом, апрель – водой».
Мазаем мылым утемыхьэ. « В феврале не ходи по льду». (опасно).
Мазаер мэлыжьыхьым и адэшхуэщ. «Февраль – дедушка апреля».
Мазае хуабэм гъатхэ щIыIэ къешэ. «Теплый февраль приводит к хо-

лодной весне».
Мазаем и иужьрей тхьэмахуэр нэхъ щIыIэхукIэ, гъатхэпэр нэхъ хуэбэнущ.

«Чем холоднее будет последняя неделя февраля, тем март будет теплее».
Мазаем унэ кIапэхэм пищIэ мылхэр кIыхьмэ, щIымахуэр кIыхь хъу-

нущ. «Если сосульки в феврале длинные, то и зима будет длинной».
Мэрем пшыхьымрэ гъубж пшыхьымрэ цы япхтэкъым, яджтэкъым, ятIэ

зэрахьэртэкъым. «В пятницу и во вторник не принято ткать, прядить, делать ремонт».
Мэремымрэ гъубжымрэ Iуэху яублэртэкъым, гъави ясэртэкъым.

«В пятницу и во вторник не приступали к делу, не сажали зерно».
Мэрем гъэш гъэшыншэм ептыну фIыщ жаIэрт. Мэрем джэдыкIэри апхуэ-

дэу ятырт. «Говорят, что в пятницу хорошо раздавать молоко, а также яйца».
Мэрем пшыхьым уэздыгъэ умыгъаблэу кIыфIу узэхэсыну фIыкъым

жаIэрт. «В пятничный вечер сидеть в темноте, не зажигая свет, нехорошо».
Мэрем пшыхьым сабыныпс ипкIутыну фIыкъым, хьэдэм щIолъадэ

жаIэрт. «В пятничный вечер выливать мыльную воду плохо – она уходит к
мертвому».

ЩIымахуэ упщIэ пыIэ . «Ни к селу, ни к городу». (букв.: зимой в вой-
лочной шляпе).

ЩIымахуэ щIэгъэкIын (Iэщыр) . «Сохранить в зимних условиях (скот)».
ЩIымахуэм къэрэкъурэ къэгъагъэрэ. « Разве зимой цветет бурьян».
ЩIымахуэрэ дзэрэ. «Зима – что вражье войско» (оба суровы).

ЩIымахуэр гъурыкIмэ, фIыкъым. «Слишком суховатая зима не к добру».
КIЭУХ ПСАЛЪЭ

Илъэс мин бжыгъэхэм къыщынэркъым адыгэхэм ди тхыдэм, ди хабзэм
и лъабжьэр къыщежьэр. Абы зэман блэкIа куэдым я нэпкъыжьэ телъщ. Ар уи
фIэщ хъун щхьэкIэ ирикъунщ адыгэбзэм и къулеягъыр, абы хэт фIэщыгъэцIэ-
хэм я къэхъукIэм и гъэщIэгъуэнагъыр. Набдзэгубдзаплъэу убгъэдыхьэ
нэужькIэ, абы дэтхэнэ зыми гъэщIэгъуэн гуэрхэм гу лъыуигъэтэнущ, уигъэIущу,
Iэзагъым ухуиунэтIу.

ЦIыхум и гъащIэр аращ зэрекIуэкIыр. Нэхъыжьым ящIэр нэхъыщIэм
ирагъащIэ, зыр зыхуэIэзэм адрейр хуегъасэ. Ар зэпычыркъым. ЗэрыгурыIуэ-
гъуэщи, бзэр тхыдалъэщ. АбыкIэ гъэщIэгъуэнщ мазэцIэхэмрэ махуэцIэхэмрэ
ехьэлIа Iуэхугъуэхэр. Ахэр щыхьэт тохъуэ тхыдэм и гъуэгуанэ гугъухэм, за-
лымыгъэ мыкIуэщIхэм зэкIэщIадза адыгэхэр, шэрджэсхэр, адыгейхэр, нэгъуэщI-
хэри зы лъэпкъыу, зы унагъуэшхуэм хуэдэу зэхэту, зэрыIыгъыу, зэкIэ-
лъыкIуэу зэрыщытар.

Абы и щыхьэтщ мазэцIэхэми махуэцIэхэми я нэхъыбэр зэрызэтехуэр.
Адыгэхэм илъэсыр пIалъиплIу ягуэшу щытащ – гъатхэ, гъэмахуэ,

бжьыхьэ, щIымахуэ. Апхуэдэ гуэшыкIэр Вагъуэбэм епхат.
Вагъуэбэр щIым къыщыхэкIа пIалъэм щIидзауэ махуэ тIощIрэ пщIым

гъатхэпэ мазэкIэ еджэрт. Абы къыкIэлъыкIуэм щхьэкIэ гъатхэку мазэ жаIэрт,
майр гъатхэкIэ мазэт.

Мы фIэщыныгъэхэр адыгэ календаркIэ дызэджэм щынэхъыжьу хуэб-
гъэфащэ хъунущ. Ещхьыркъабзэщ гъэмахуэ мазищри (гъэмахуэпэ мазэ, гъэ-
махуэку мазэ, гъэмахуэкIэ мазэ); бжьыхьэ мазищри (бжьыхьэпэ мазэ,
бжьыхьэку мазэ, бжьыхьэкIэ мазэ); щIымахуэ мазищри (щIымахуэпэ мазэ,
щIымахуэку мазэ, щIымахуэкIэ мазэ) нэхъапэ къащтагъэнкIэ зэрыхъунур. Мы
мазэцIэхэр Нэгумэ Шорэ и тхыгъэми къыщехь.

 МафIэдз С. лъэпкъым къагъэсэбэпу щытауэ мы мазэIэхэр къелъытэ:
гъатхэпэ, мэллъхуэгъуэ, вэнгъуэкIэ, гъэмахуэпэ, бадзэуэгъуэ, шыщхьэIу, Iуэ-
гъуэ, жэпуэгъуэ, щакIуэгъуэ, дыгъэгъазэ, щIымахуэку, мазае.

«Адыгэ псалъэ « газетым и лэжьакIуэхэм вариант щыIэхэм къыхахауэ
нобэ мы фIэщыгъэцIэхэр къагъэсэбэп:

ЩIышылэ, мазае, гъатхэпэ, мэллыжьыхь, накъыгъэ, мэкъуауэгъуэ, бадзэ-
уэгъуэ, шыщхьэIу, фокIадэ, жэпуэгъуэ, щакIуэгъуэ, дыгъэгъазэ.

Ауэ, ахэр цIыхухэм къащтауэ, зрагъэщIауэ жыIэгъуейщ. Сыту жыпIэ-
мэ, мазэцIэхэм я къежьапIэр, я мыхьэнэр нобэр къыздэсым нэсу зэпкъры-
хакъым. Абы и зэранкIи мазэцIэхэм ящыщ дэтхэнэ зыри къыщежьа лъэхъэ-
нэр зэфIэбгъэувэжыныр тыншкъым, абы и зэхэгъэкIыным, ар пэжу къэпху-
тэжыным гугъуехь инхэр пылъщ.

Псалъэхэм я нэхъыбэм яIэ мыхьэнэр, къарыкIыр цIыхухэм дежкIэ гу-
рыIуэгъуэкъым.

Иджыри узэгупсысынрэ къэплъыхъуэн куэдрэ хэлъщ адыгэ мазэцIэхэми,
махуэцIэхэми, зыуэ къызэщIэкъуауэ къапщтэмэ, адыгэ хабзэм зэрыщыту.

Мыри щIыгъужыпхъэу къыщIэкIынущ.
Адыгэ мазэцIэхэм дэтхэнэ зыми пыщIа Iуэху зэрепхам ещхьыркъабзэу,

дэтхэнэ зыми и махуэшхуэ, тхьэлъэIу махуэхэр епхат. А тхьэлъэIухэр цIыхум
яIэщIэхужащ. ЖыпIэ хъунущ, ар ди культурэм и хэщIыныгъэшхуэу.

ТхьэлъэIухэм и деж цIыхур зэхыхьэ къудей мыхъуу, зэрылъагъурт, зэ-
рыгъэIущырт, зэхуэгуапэрт. Ахэр псори адыгагъэт, адыгэ гъащIэм и купщIэт.
Псори къытхуэмыщтэжми, ягъэ кIынутэкъым къэтщтэжамэ лъэпкъым игъэ-
лъапIэу щыта тхьэлъэIухэм языхэз – ар иреIутыж, иревакIуэдэкI, ирегъубжэ-
дэх, иревакIуэихьэж.

Лъэпкъыр зэдэу хъужын щхьэкIэ лэжьыгъэм къищынэмыщIауэ нэгу
зегъэужьыкIи ищIэн хуейщ. Апхуэдэ нэгузыужьхэр – тхьэлъэIухэр пасэрейм
ауэ сытми къагупсысауэ плъытэ хъунукъым.

МазэцIэхэмкIэ дгъэзэжынщи, адыгэхэм я закъуэкъым мазэхэм цIэ зэте-
мыхуэ езытар. Ар лъэпкъ куэдым я хабзэщ – мазэм и нэщэнахэмкIэ цIэ фIащу.

Лъэпкъыр лъэпкъ зыщIыр апхуэдэ Iуэхугъуэ гъэщIэгъуэнхэрщ, адрей
лъэпкъ псоми зэрещхьым нэмыщIауэ, къазэрыщхьэщыкIырщ. Ди пасэрейм
къащIэна хабзэм, гупсысэкIэм, псэукIэм фIыуэ хэлъар ди щIэблэм ящIэн хуейщ,
лъэпкъыр лъэпкъыу къэгъуэгурыкIуэн, ефIэкIуэн щхьэкIэ.

МазэцIэхэмрэ махуэцIэхэмрэ теухуауэ мыпхуэдэ лэжьыгъэ дунейм
япэу къытехьэу аращ. Апхуэдэу зэрыщытым папщIэкIи, ар ныкъусаныгъэншэ
хъункIэ Iэмал иIэкъым. Шэч хэлъкъым, мы Iуэхум дяпэкIи елэжьын зэрыхуейм.
Дапхуэдэу щымытми, зэрытхузэфIэкIкIэ темэр зэрызэпкърытхыным дыхущIэ-
къуащ.

ФIыщIэ яхудощI лэжьыгъэр щытххым къыддэIэпыкъуахэу Къумыкъу
Мамдухь, Калди Сабри, Хъуажь Мухьэмэд-Хъер, ТIымыжь Хьэмыщэ сымэ!

МАХУЭЦIЭХЭР

Къэбэрдейм къы-
щагъэсэбэпхэр

Адыгейм къы-
щагъэсэбэпхэр

Сирием, Тыркум,
Иорданием къы-
щагъэсэбэпхэр

УрысыбзэкIэ
махуэцIэхэр

(Григорианскэ
календарыр

Блыщхьэ

Гъубж

Бэрэжьей

Махуэку

Мэрем

Щэбэт

Тхьэмахуэ

Блыпэ

Гъубдж

Бэрэскэжъый

Мэфэку

Бэрэскэшхуэ

Шэмбэт

Тхьаумаф

Блыпэ

Гъубдж

Бэрэскэжъый

Мэфэку

Бэрэскэшхуэ

Мэфэзакъу

Тхьэумаф

Понедельник

Вторник

Среда

Четверг

Пятница

Суббота

Воскресенье

ПСАЛЪЭ ГЪЭКIЭЩIАХЭР

Адыг. – адыгеибзэ.
Къэб. – къэбэрдеибзэ.
Сир. – Сирием щыпсэу адыгэхэм я бзэ.



46

ЛИТЕРАТУРЭР

1. Апажев М.А. Современный кабардино-черкесский язык. Лексико-
логия. Лексикография. – Нальчик, 2000.

2. Адыгэбзэ псалъалъэ. – М. 1999.
3. «Адыгэ псалъэ» 15 июль 1998.
4. «Адыгэ псалъэ» 23 июль 1998.
5. «Адыгэ псалъэ» 11 сентябрь I998.
6. «Адыгэ псалъэ» 1октябрь I998
7. «Адыгэ хэку» журнал №1. – Налшык, 1996.
8. Балкаров Б.Х. Фонетика адыгских языков. – Нальчик, 1970.
9. ГъукIэмыхъу А., КъардэнгъущI З. Адыгэ псалъэжьхэр. – Налшык, 1994.
10. Грамматика кабардино-черкесского литературного языка. – М., 1970.
11. Кабардино-русский словарь. – М., 1957.
12. Календарь «Щам дэт Адыгэ Хасэ». – 1983.
13. Календарь «Щам дэт Адыгэ Хасэ». – 1998.
14. Карданов Б.М. Кабардино-русский фразеологический словарь. –

Нальчик, 1968.
15. Коков Дж. Н. Адыгская (черкесская) топонимия. – Нальчик, 1974.
16. Коков Дж. Н. Из адыгской (черкесской) ономастики. – Нальчик, 1983.
17. Кумахов М.А. Морфология адыгских языков. – Нальчик, 1964.
18. Кумахов М.А. Словоизменение адыгских языков. – М., 1971.
19. Кумахов М.А. Сравнительно-историческая грамматика адыгских

(черкесских) языков. – М., 1981.
20. Кумахов М.А. Сравнительно-историческая фонетика адыгских

(черкесских) языков. – М., 1989.
21. МафIэдз С. Адыгэ хабзэ. – Налшык, 1994.
22. Ногма Ш.Б. Филологические труды. т 1. – Нальчик, 1956.
23. Ногма Ш.Б. Филологические труды. т. 2. – Нальчик, 1959.
24. Рогава Г.В., Керашева З.И. Грамматика адыгейского языка. – Крас-

нодар-Майкоп, 1966.
25. Рогава Г.В. Спирантизация шипящих аффрикат в адыгейских язы-

ках. Сообщ. АН Груз. ССР. т.5 №4. – Тбилиси, 1944.
26. Сукунов Х.Х., Сукунова И.Х. Кабардино-русско-англо-турецкий

словарь. – Нальчик, 2000.
27. Тау Хь. Т., Урыс Хь. Щ. Адыгэбзэмрэ адыгеибзэмрэ я грамматикэ

(зэлъытауэ). – Налшык, 1995.
28. Тау Хь.Т., Шыгъушэ Дж. Х. Адыгэбзэхэр зэлъытауэ зэрегъэджып-

хъэ лэжьыгъхэр. – Налшык, 2000.
29. Турчанинов Г.Ф., Цагов М. Грамматика кабардинского языка.

– М.-Л., 1940.
30. Урусов Х.Ш. Морфемика адыгских языков. – Нальчик, 1980.



47

31. Урыс Хь.Щ. Адыгэбзэм и тхыдэ. – Налшык, 2000.
32. «Уэр папщIэ» журнал №1. – Налшык, 1997.
33. Хатанов А.А., Керашева З.И. Толковый словарь адыгейского языка.

– Майкоп, 1960.
34. Хьэкъун Ш., Шэрджэс А. Адыгэхэмрэ ахэм я хабзэхэмрэ. – Мейкъуапэ,

2000.
35. Шагиров А.К. Этимологический словарь адыгских (черкесских)

языков. т I. (А-Н). – Нальчик, 1975.
36. Шагиров А.К. Этимологический словарь адыгских (черкесских)

языков. т. II (П-С). – Нальчик, 1977.
37. Шагиров А.К. Очерки по сравнительной лексикологии адыгских

языкос. – Нальчик, 1962.
38. Яковлев Н.Ф. Грамматика литературного кабардино-черкесского

языка. – М.-Л., 1948.
39. Яковлев Н.Ф., Ашхамаф Д.А. Грамматика адыгейского литератур-

ного языка. – М.-Л., 1941.

УЧЕБНОЕ ИЗДАНИЕ

Таов Хазеша Талиевич
Батырова Люба Хазреталиевна

АДЫГСКИЙ КАЛЕНДАРЬ

Компьютерная верстка Е.Х. Гергоковой

Изд. лиц. Серия ИД 06202 от 01.11.2001.
В печать 17.06.2004. Формат 60х84 1/16.

Печать трафаретная. Бумага газетная. 2.56 усл.п.л. 2.5 уч.-изд.л.
Тираж  250 экз. Заказ № ________.

Кабардино-Балкарский государственный университет.
360004, г. Нальчик, ул.Чернышевского, 173.

Полиграфическое подразделение КБГУ.
360004, г. Нальчик, ул. Чернышевского, 173.


	Таов Х.Т., Батырова Л.Х.
	Таов Х.Т., Батырова Л.Х.
	Таов Х.Т., Батырова Л.Х.
	Таов Х.Т., Батырова Л.Х.
	Таов Х.Т., Батырова Л.Х.
	АДЫГЭ КАЛЕНДАРЬ



	кандидат филологических наук,
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	Б.Ч. Бижоев





	Адыгэ календарь. ( Нальчик: Каб.-Балк. ун-т, 2004. –  47 с.
	кандидат филологических наук,
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	зав. отделом кабардинского языка КБИГИ КБР
	Б.Ч. Бижоев





	Адыгский календарь: Учебное пособие. ( Нальчик: Каб.-Балк. ун-т, 2004. –  47 с.
	МафIэдз Сарэбий зэритхымкIэ, лъэпкъым нэхъ зэдащIэу, нэхъыбэрэ къагъэсэбэпу мы фIэщыгъэцIэхэр щытащ:
	МафIэдз Сарэбий зэритхымкIэ, лъэпкъым нэхъ зэдащIэу, нэхъыбэрэ къагъэсэбэпу мы фIэщыгъэцIэхэр щытащ:
	МафIэдз Сарэбий зэритхымкIэ, лъэпкъым нэхъ зэдащIэу, нэхъыбэрэ къагъэсэбэпу мы фIэщыгъэцIэхэр щытащ:
	ЯПЭ IЫХЬЭ
	ЯПЭ IЫХЬЭ
	ЯПЭ IЫХЬЭ
	Адыгэ календарь. Махуэхэм я цIэхэр






	Мыпхуэдэ псалъэ къэхъукIэм адыгэбзэм ущрохьэлIэ:
	мазэ + ку – мазэку «середина месяца»
	Тхьэншэ – «безбожник»



	ЕТIУАНЭ IЫХЬЭ
	Пасэ зэманым къагъэсэбэпу щыта мазэцIэхэмрэ
	ди зэманым къагъэсэбэпхэмрэ
	Саур уанэр тIасхъэ ищIри
	Ещанэрауэ, макъ пIытIа (абруптив) кI-р къегъэлъагъуэ к диакритическэ дамыгъэ тету: к.
	МАХУЭЦIЭХЭР


	Блыпэ
	Блыпэ
	Блыпэ
	Блыпэ
	Блыпэ
	АДЫГСКИЙ КАЛЕНДАРЬ






